
Ágrip	  
	  
Jón	   Jónsson	  Aðils	  var	  sagnfræðingur	  sem	  hélt	  vinsæla	   fyrirlestra	   í	  Reykjavík	  sem	  

fjölluðu	   um	   sögu	   landsins	   frá	   landnámi.	   Í	   þessum	   fyrirlestrum	   setti	   Jón	   fram	  

ákveðna	   söguskoðun	   um	   eðli	   og	   uppruna	   Íslendinga.	   Norðmenn	   og	   Keltar	  

blönduðust	   hér	   á	   landi	   og	   úr	   varð	   hin	   íslenska	   þjóð	   sem	   byggði	   hér	   land..	   Jón	   J.	  

Aðils	  gerir	  mikið	  úr	  eðlisþáttum	  í	  skýringum	  sínum	  á	  bókmenntum	  og	  stjórnarfari	  

Íslendinga	  á	  þessu	  tímabili.	  Hjá	  Keltum	  blómstraði	  menning	  en	  hjá	  Norðmönnum	  

voru	   það	   skipulagshæfileikar	   og	   frelsisþrá	   sem	   réðu	   ríkjum.	   Úr	   þessu	   varð	   hin	  

íslenska	   þjóð.	   Jón	   rekur	   sögu	   Íslands	   frá	   landnámi	   og	   setur	   fram	   ákveðna	  

söguskoðun.	  Ólafur	  Ragnar	  Grímsson	  var	  kjörinn	  forseti	  sumarið	  1996.	  Hann	  hefur	  

haldið	   fjölmargar	  ræður	  á	  þessum	  tíma	  og	  var	  sérstaklega	  áberandi	   í	  kjölfar	  þess	  

sem	  nefnt	  hefur	  verið	  Útrás.	  Hann	  var	  virkur	  stuðningsmaður	  þeirra	  sem	  stóðu	   í	  

henni	   og	   hélt	   fjölmargar	   ræður,	   bæði	   hér	   heima	   og	   erlendis	   þar	   sem	  hann	   setur	  

fram	  sína	  skýringu	  á	  framgöngu	  hinna	  svokölluðu	  útrásarvíkinga.	  Árið	  2006	  setur	  

hann	  fram	  nánast	  fullmótaða	  söguskoðun	  um	  eðli	  Íslendinga.	  Hér	  verður	  reynt	  að	  

draga	  saman	  líkindi	  á	  milli	  söguskoðun	  þessara	  tveggja	  manna.	  

Inngangur	  
	  

Ólafur	  Ragnar	  Grímsson	  er	  líklega	  umdeildasti	  forseti	  í	  sögu	  íslenska	  lýðveldisins.	  

Hann	  er	  fyrsti	  forsetinn	  sem	  hefur	  nýtt	  málskotsrétt	  stjórnarskrárinnar	  og	  það	  ekki	  

aðeins	  einu	  sinni	  heldur	  þrisvar.	  Einnig	  hefur	  hann	  beitt	  sér	  verulega	  við	  að	  kynna	  

Ísland	  á	  erlendri	  grundu,	  hvort	  sem	  það	  tengst	  menningarmálum	  eða	  viðskiptum.	  

Ólafur	  Ragnar	  hefur	   flutt	   fjölmargar	  ræður	  hér	  heima	  fyrir	  og	  á	  erlendis	  þar	  sem	  

hann	   hefur	   fjallað	   um	   eðli	   íslensku	   þjóðarinnar	   og	   hvernig	   það	   birtist	   í	  

landvinningum	   athafnaskáldanna	   eins	   og	   hann	   kallaði	   þá	   sem	   stóðu	   í	  

fylkingarbrjósti	  fjárfestingar	  erlendis	  á	  fyrstu	  árum	  aldarinnar.	  Með	  því	  hefur	  hann	  

endurskilgreint	   forsetaembættið	   og	  hefur	   hann	  hlotið	   nokkra	   gagnrýni	   í	   störfum	  

sínum,	   sérstaklega	   í	   seinni	   tíð.	   Segja	   má	   að	   Ólafur	   Ragnar	   hafi	   búið	   til	   ákveðna	  

söguskoðun	  um	  útrásina	   sem	  kallast	   á	   við	  þá	   söguskoðun	   sem	   Jón	   Jónsson	  Aðils	  

setti	   fram	   í	   fyrirlestrum	   sem	   hann	   hélt	   við	   ágætar	   undirtektir	   við	   upphaf	   20.	  

aldarinnar.	  	  

	   Leitast	  verður	  að	  svara	  þeirri	  spurningu	  hvort	   finna	  megi	  einhverjar	   leifar	  

eða	  bergmál	  af	  söguskoðun	  Jóns	  J.	  Aðils	  í	  ræðum	  Ólafs	  Ragnars	  Grímssonar.	  Skoðað	  

verður	   hvort	   líkja	   megi	   söguskoðun	   Ólafs	   Ragnars	   á	   útrásinni	   og	   hinum	   nýju	  

athafnaskáldum	  við	  söguskoðun	  Jóns	  J.	  Aðils	  sem	  hann	  setti	  fram	  um	  sögu	  Íslands	  

frá	  fornöld,	  einkum	  og	  sér	  í	  lagi	  það	  sem	  Jón	  kallaði	  gullöld	  Íslendinga,	  tímabilið	  frá	  

árinu	  930-‐1030.	  Til	  þess	  verða	  skoðaðir	   fyrirlestrar	  sem	  Jón	  hélt	   í	  Reykjavík	  árið	  

1901	  og	  gefnir	  voru	  út	  á	  bók	  með	  titlinum	  Íslenzkt	  þjóðerni	  árið	  1903.	  Einnig	  verða	  

nýttar	   þær	   ræður	   sem	   Ólafur	   Ragnar	   hefur	   haldið	   sem	   forseti	   en	   þær	   eru	   allar	  

aðgengilegar	  á	  vefsvæði	  forseta	  Íslands,	  www.forseti.is.	  

	   Ritgerðin	  skiptist	  í	  þrjá	  kafla.	  Í	  fyrsta	  kafla	  verður	  fjallað	  um	  Jón	  J.	  Aðils	  og	  

söguskoðun	  hans;	  í	  öðrum	  kafla	  verður	  fjallað	  um	  Ólaf	  Ragnar	  Grímsson	  og	  ræður	  

hans	  krufðar	  og	  reynt	  að	  greina	  þá	  söguskoðun	  sem	  hann	  setur	  þar	  fram.	  Í	  þriðja	  

og	   síðasta	   kaflanum	   söguskoðun	   þeirra	   borin	   saman	   og	   skoðað	   hvort	   einhver	  

líkindi	  séu	  með	  þeim.	  	  

Jón	  Jónsson	  Aðils	  og	  söguskoðun	  hans.	  	  
	  

	  

Jón	   Jónsson	  Aðils	   fæddist	   á	   Seltjarnarnesi	   þann	  25.	   apríl	   1869.	   Eftir	   að	  hafa	   lagt	  

stund	  á	  nám	  við	  Lærða	  skólann	  í	  Reykjavík	  hélt	  Jón	  til	  Kaupmannahafnar	  árið	  1889	  

þar	   sem	  hann	   hugðist	   nema	   læknisfræði.	   Eftir	   tveggja	   vetra	   nám	   í	   þeim	   fræðum	  

snerist	  honum	  hugur	  og	  skipti	  hann	  yfir	   í	  sagnfræðinám.	  Hann	  var	  þó	  ekki	  mikið	  

fyrir	   að	   hlusta	   á	   kennara	   eða	   sækja	   fyrirlestra	   heldur	   nýtti	   hann	   tíma	   sinn	  þeim	  

mun	  meira	   í	   að	  grúska	   í	  bókasöfnum	  og	   skjalasöfnum,	  einkum	  og	   sér	   í	   lagi	  þeim	  

sem	  geymdu	  heimildir	  um	  sögu	  Íslands.1	  

	   Á	  meðan	   Jón	   var	   við	   háskólanám	   skrifaði	   hann	   nokkrar	   ritgerðir	   og	   telur	  

Páll	  Eggert	  Ólafsson	  að	  hann	  hafi	  verið	  nokkur	  brautryðjandi	  í	  sagnaritun	  um	  sögu	  

Íslands.	  Fyrsta	  ritgerð	  Jóns	  fjallaði	  um	  kjör	  leiguliða	  á	  Íslandi	  á	  18.	  öld	  og	  sú	  næsta	  

um	   Skúla	   Magnússon	   fógeta	   en	   Páll	   Eggert	   nefnir	   að	   á	   þessum	   tíma	   hafi	  

sagnfræðingar	   sem	   gerðu	   Ísland	   að	   umfjöllunarefni	   sínu	   einblínt	   á	  

þjóðveldistímabilið.2	  

	   Jón	  dvaldist	   í	  Danmörku	  meira	  og	  minna	  til	  ársins	  1900	  en	  kom	  heim	  árið	  

1901	   til	   þess	   að	   gerast	   ritstjóri	   blaðsins	   Eldingar.	   Sama	   ár	   fékk	   hann	   styrk	   frá	  

Alþingi	  til	  þess	  að	  leggja	  stund	  á	  sagnaritun	  en	  sú	  skylda	  fylgdi	  þó	  þessum	  styrk	  að	  

Jón	   varð	   að	   halda	   fyrirlestra	   fyrir	   almenning	   í	   Reykjavík	   um	   söguleg	   efni.3	  Hélt	  

hann	   fyrirlestra	   þessa	   á	   vegum	  Hins	   íslenzka	   stúdentafélags	   í	   Reykjavík	   og	   voru	  

þeir	   nefndir	   Alþýðufyrirlestrar.	   Voru	   þeir	   svo	   vel	   sóttir	   að	   félagið	   græddi	   á	   sölu	  

aðgöngumiða.	   Hann	   hélt	   allmarga	   fyrirlestra	   og	   komu	   þeir	   út	   í	   þrem	   bókum,	  

Íslenzkt	   þjóðerni	   sem	   kom	   út	   1903,	  Gullöld	   Íslendinga	   sem	   kom	   út	   1906	   og	   loks	  

Dagrenning	  sem	  kom	  út	  árið	  1910.4	  

	   Rannsóknir	  og	  fyrirlestar	  Jóns	  hafa	  að	  mati	  sagnfræðinga	  haft	  mótandi	  áhrif	  

á	   Íslendinga	   og	   söguskoðun	   þeirra.	   Guðmundur	  Hálfdanarson	  hefur	   bent	   á	   Jón	   J.	  

Aðils	   eigi	   eflaust	   stærstan	   þátt	   í	   að	   móta	   þá	   skoðun	   að	   frelsisþrá	   og	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1	  Páll	  Eggert	  Ólason,	  „Jón	  Jónsson	  Aðils“,	  bls.	  226-‐230.	  
2	  Páll	  Eggert	  Ólason,	  „Jón	  Jónsson	  Aðils“,	  bls.	  233-‐34.	  
3	  Páll	  Eggert	  Ólason,	  „Jón	  Jónsson	  Aðils“,	  bls.	  239-‐40.	  Páll	  Eggert	  telur	  þó	  að	  sú	  skylda	  sem	  
lögð	  var	  á	  Jón	  til	  þess	  að	  halda	  þessa	  almenningfyrirlestra	  hafi	  leitt	  til	  þess	  að	  Jón	  varð	  að	  
hverfa	  frá	  rannsóknum	  sínum	  í	  sagnfræði	  og	  í	  staðinn	  að	  eyða	  tíma	  sínum	  í	  að	  undirbúa	  
léttvæga	  fyrirlestra	  og	  er	  það	  miður	  að	  mati	  Páls	  Eggerts.	  
4	  Páll	  Eggert	  Ólason,	  „Jón	  Jónsson	  Aðils“,	  bls.	  241-‐243.	  

þjóðernistilfinning	   séu	   taldar	   liggja	   í	   eðli	   Íslendinga.5	  Ingi	   Sigurðsson	   segir	   að	  

„alþýðufyrirlestrarnir	   […]	   áttu	   vafalaust	   verulegan	   þátt	   í	   því	   að	   móta	   viðtekna	  

söguskoðun	  Íslendinga.“6	  

	   Í	   fyrirlestrunum	   sem	   síðar	   voru	   gefnir	   út	   á	   bók	   með	   titlinum	   Íslenzkt	  

þjóðerni	   gerir	   Jón	   J.	   Aðils	   tilraun	   til	   þess	   að	   skýra	   sköpunarsögu	   íslensku	  

þjóðarinnar.	  Hann	  byrjar	  á	   að	   rekja	   forsögu	   Íslendinga	   til	  Noregs	  og	   fjallar	   síðan	  

um	   sjósókn	   þeirra	   og	   samskipti	   Norðmanna	   og	   víkinga	   við	   þjóðflokka	   á	   Írlandi.	  

Hann	  rekur	  hvernig	  víkingar	  frá	  Noregi	  hafi	  smám	  saman	  náð	  fótfestu	  á	  Írlandi	  og	  

með	  tímanum	  unnið	  traust	  þeirra	  sem	  bjuggu	  þar	  fyrir.	  Með	  auknum	  samskiptum	  

og	  nánari	  kynnum	  hafi	  þessir	  þjóðflokkar	  blandast.7	  Því	  næst	  rekur	  Jón	  söguna	  af	  

því	  hvernig	  menn	  hröktust	  frá	  Noregi	  undan	  valdatilburðum	  Haralds	  hárfagra.	  Að	  

mati	   Jóns	  voru	  það	  einkum	  þeir	  sem	  töldust	  „meðal	  göfugra	  og	  ættstórra	  manna“	  

sem	  yfirgáfu	  Noreg	  enda	  menn	  sem	  „unnu	  frelsinu	  meir	  en	  svo,	  að	  þeir	  vildu	  leggja	  

það	  í	  sölurnar	  fyrir	  völd	  og	  metorð	  undir	  kúgunarvaldi	  harðstjórans.“	  Það	  var	  því	  

frelsisþráin	  sem	  rak	  þessa	  menn	  til	  þess	  að	  yfirgefa	  Noreg	  og	  sækja	  á	  nýjar	  slóðir.8	  

	   Þeir	   sem	   þoldu	   ekki	   að	   lúta	   valdi	   Haraldar	   hárfagra	   fóru	   víða	   og	   smám	  

saman	  tók	  Ísland	  að	  byggjast.	  Hér	  var	  mikið	  landrými	  og	  hinir	  frelsiselskandi	  menn	  

gáttu	  byggt	  upp	  samfélag.	  Margir	  sem	  hingað	  fluttu	  höfðu	  Kelta	   fyrir	  þræla.	  Taldi	  

Jón	  það	  víst	  að	  margir	  landnámsmenn	  hafi	  verið	  keltneskir	  að	  uppruna	  enda	  höfðu	  

norrænir	   víkingar	   átt	   í	   samskiptum	   við	   Kelta	   lengi	   vel.	   Þetta	   telur	   Jón	   vera	  

mikilvæga	  skýringu	  á	  uppruna	  og	  eðli	  Íslendinga.	  Jón	  telur	  ekki	  annað	  mögulegt	  en	  

að	   þjóðin,	   eins	   og	   hann	   orðar	   það,	   hafi	   verið	   „talsvert	   blönduð	   keltnesku	   blóði“.	  

Hann	  gengur	  þó	   lengra	  en	  það	  og	   fullyrðir	  að	  kynstofnanir,	  þ.e.	   sá	  norræni	  og	  sá	  

keltneski,	   hafi	   verið	   það	   blandaðir	   þegar	   hér	   er	   komið	   við	   sögu	   að	   hvorki	   væri	  

hægt	  að	   tala	  um	  keltneska	  né	  norska	  þjóð	  heldur	  einungis	   íslenska.	   Jón	   taldi	  það	  	  

merkilegt	  að	  enginn	  skyldi	  hafa	  komist	  að	  þessari	  niðurstöðu	  áður.9	  

	   Til	  þess	  að	  renna	  stoðum	  undir	  þá	  kenningu	  sína	  að	  keltneskt	  og	  norrænt	  

blóð	   hafi	   blandast	   í	   íslenskt	   teflir	   hann	   saman	   eðli	   hvors	   kynstofns	   fyrir	   sig.	   Jón	  

segir	  að	  Keltar	  hafi	  verið	  menningarlega	  sinnaðir	  og	  lærdómsþjóð	  mikil,	  í	  raun	  svo	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
5	  Vef.	  Guðmundur	  Hálfdanarson,	  Íslensk	  þjóðernisstefna	  og	  orðræðan	  um	  Evrópumál.	  
6	  Ingi	  Sigurðsson,	  Íslenzk	  sagnfræði,	  bls	  24.	  
7	  Jón	  Jónsson,	  Íslenzkt	  þjóðerni	  -‐	  Alþýðufyrirlestrar,	  bls.	  4-‐15	  
8	  Jón	  Jónsson,	  Íslenzkt	  þjóðerni	  -‐	  Alþýðufyrirlestrar,	  bls.	  17-‐22	  
9	  Jón	  Jónsson,	  Íslenzkt	  þjóðerni	  -‐	  Alþýðufyrirlestrar,	  bls.	  36-‐40	  

mikil	   að	   hún	   hafi	   staðið	   öðrum	   Evrópuþjóðum	   framar.	   En	   fyrst	   og	   fremst	   voru	  

Keltar	   „sannkölluð	   skáldaþjóð“	   enda	   „eðli	   þeirra	   […]	   næmt	   fyrir	   öllum	   áhrifum,	  

færði	   þau	   ósjálfrátt	   í	   skáldlegan	   búning.“	   En	   þó	   að	   ímyndunaraflið	   hafi	   verið	  

sérlega	   virkt	   voru	   Keltar	   „gjörsneyddir	   flestum	   þeim	   einkennum	   sem	   skapa	  

þjóðunum	  tímanlega	  hagsæld.“	  Að	  sama	  skapi	  var	  ættarígur	  mikill	  og	  ósamlyndið	  

þar	  af	  leiðandi	  ríkjandi	  og	  að	  mati	  Jóns	  var	  skortur	  á	  samlyndi	  helsta	  ástæðan	  þess	  

að	   Keltar	   náðu	   „aldrei	   þeim	   tignarsessi	  meðal	   þjóðanna,	   sem	  menning	   þeirra	   og	  

eðlisgáfur	  að	  öðru	  leyti	  áskipaði	  þeim.“10	  

	   	  Norðmenn	  höfðu	  aftur	  á	  móti	  mikið	  framkvæmdareðli	  að	  mati	  Jóns	  og	  þar	  

að	  auki	  gott	  auga	  fyrir	  skipulagi	  sem	  skilaði	  sér	  í	  góðri	  félagsskipan.	  En	  þeir	  voru	  

einnig	  tilfinningasnauðir	  og	  ekki	  vænlegir	  til	  afreka	  á	  menningarsviðinu.	  Jón	  tekur	  

þessi	   atriði	   saman	  og	  kemst	   að	  því	   að	  það	  er	  óumflýjanlegt	   að	  þessir	   kynstofnar	  

hafi	   blandast	   saman.11 	  Jón	   gengur	   lengra	   en	   þetta	   og	   telur	   að	   með	   blöndun	  

þessarra	  kynstofna	  hafi	  orðið	  til	  mun	  betri	  kynstofn	  sem	  bæri	  úrval	  þess	  besta	  úr	  

báðum	  kynstofnum:	  	  

	  

Á	  Íslandi	   ílendist	  að	   lokum	  blóminn	  af	  norrænum	  ættum	  úr	  Vesturlöndunum,	  

einmitt	   þeir	   mennirnir,	   sem	   ætla	   má	   að	   sérstaklega	   hafi	   verið	   næmir	   fyrir	  

menningaráhrifum.	   […]	   Hér	   á	   Íslandi	   blönduðu	   þessir	   tveir	   kynþættir	   blóði.	  

Hér	   rann	   saman	   í	   eitt	   andlegt	   fjör,	   hugvit	   og	   snild	   Keltanna,	   og	   djúpskygni,	  

staðfesta	  og	  viljaþrek	  Norðmannana,	  og	  fæddi	  af	  sér	  þjóðlíf,	  sem	  varla	  hefur	  átt	  

sinn	  líka	  í	  sögunni.12	  

	  

Höfuðeinkenni	   þessara	   tveggja	   kynstofna	   má	   svo	   finna	   í	   eðli	   og	   háttum	   þeirra	  

Íslendinga	   sem	  námu	  hér	   land	  og	   settust	  hér	   að.	  Þeir	   ræktuðu	  keltneskt	   eðli	   sitt	  

með	   bókmenntum	   sínum	   og	   fundu	   Norðmanninum	   í	   sér	   stað	   með	   því	  

stjórnskipulagi	   sem	  hér	   var	   komið	   á	   fót.	   Jón	   nefnir	   að	   Íslendingar	   hafi	   verið	   hin	  

eina	  af	  norrænu	  þjóðum	  sem	  stunduðu	  bókmenntir	   í	   einhverjum	  mæli	   á	  þessum	  

tíma.	  Að	  mati	  Jóns	  voru	  Íslendingar	  einnig	  frumkvöðlar	  í	  skáldskaparlistinni:	  	  

	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
10	  Jón	  Jónsson,	  Íslenzkt	  þjóðerni	  -‐	  Alþýðufyrirlestrar,	  bls.	  40-‐48.	  
11	  Jón	  Jónsson,	  Íslenzkt	  þjóðerni	  -‐	  Alþýðufyrirlestrar,	  bls.	  48-‐49.	  
12	  Jón	  Jónsson,	  Íslenzkt	  þjóðerni	  -‐	  Alþýðufyrirlestrar,	  bls.	  49.	  

[Ó]ðsnildin	  og	  ritlistin	  er	  hvorttveggja	  svo	  einskorðað	  við	  Ísland	  og	  Íslendinga,	  

að	   annarstaðar	   á	   Norðurlöndunum	   sér	   varla	   votta	   fyrir	   neinu	   í	   þá	   áttina.	   Á	  

söguöldinni	   eru	   það	   Íslendingar	   einir	   […]	   sem	   iðka	   skáldskaparlistina.	   Þar	  

stendur	  þeim	  enginn	  á	  sporði.	  Það	  er	  eins	  og	  sú	  gáfa	  sé	  þeim	  einum	  í	  blóðinu	  

borin.	   Þeir	   skapa	   sér	   ný	   form,	   nýja	   bragarháttu,	   kveða	   svo	   dýrt,	   að	   ekki	   er	  

nema	   fárra	   meðfæri,	   og	   mynda	   uppúr	   þessu	   alveg	   sérstaka	  

skáldskaparstefnu.13	  

	  

Þeir	   sem	  bjuggu	  yfir	   skáldskapargáfunni	   ferðuðust	   landa	  á	  milli	  og	  var	  hvarvetna	  

vel	  tekið.	  Jón	  rökstyður	  það	  álit	  sitt	  að	  blöndun	  norræna	  manna	  við	  Kelta	  hafi	  skipt	  

höfuðmáli	  varðandi	  bókmenntaeðli	  þeirra	  sem	  hér	  byggðu	  land.	  Fá	  eða	  engin	  dæmi	  

megi	   finna	   um	   menn	   sem	   lögðu	   stund	   á	   skáldskap	   í	   Noregi	   fyrir	   tíma	   Haralds	  

hárfagra.	  Rekja	  megi	  bókmentaeðlið	  til	  Kelta	  enda	  hafi	  bestu	  verk	  Íslendinga	  verið	  

skrifuð	  á	  þeim	  svæðum	  Íslands	  þar	  sem	  mest	  tengsl	  voru	  við	  keltneska	  menningu.	  

Einnig	   telur	   Jón	   það	   sýna	   áhrif	   keltneskrar	   menningar	   og	   blöndunar	   þeirra	   við	  

norræna	  menn	  að	  bókmenntalíf	  Íslendinga	  hafi	  ekki	  hafist	  strax	  við	  landnám	  heldur	  

eftir	  að	  nokkrar	  kynslóðir	  höfðu	  alist	  hér	  upp	  og	  blöndun	  við	  Kelta	  var	  orðin	  mun	  

meiri	  -‐	  þá	  varð	  til	  „sérstakt	  íslenskt	  þjóðerni.“14	  

	   Þegar	  þeir	  sem	  námu	  hér	  land	  höfðu	  komið	  sér	  fyrir	  og	  landið	  hafði	  byggst	  

sáu	  þeir	  að	  nauðsynlegt	  var	  að	  koma	  á	   fót	  einhverskonar	  stjórnkerfi.	   Jón	  segir	  að	  

landnámsmennirnir	  hafi	  flestir	  verið	  af	  göfugum	  uppruna	  í	  Noregi	  og	  þar	  hafi	  þeir	  

„setið	   á	   óðalseignum	   ættarinnar	   eins	   og	   sjálfkjörnir	   héraðshöfðingjar.“	   Fyrst	   um	  

sinn	  viðhéldu	  þeir	  svipuðu	  kerfi	  á	  Íslandi	  en	  fljótlega	  komu	  þeir	  á	  nýju	  kerfi,	  meðal	  

annars	  með	  stofnun	  Alþingis	  á	  Þingvöllum.	  Um	  Alþingi	  sagði	   Jón	  að	  það	  væri	   ljóst	  

að	  það	  vekti	  „persónulega	  sjálfstæðistilfinningu“	  í	  brjósti	  manna	  og	  að	  fyrir	  stofnun	  

Alþingis	  hafi	   landnámsmennirnir	   í	   raun	  einungis	  verið	   „flóttamenn	  og	  útlagar“	  en	  

með	  stofnun	  Aþingis	  varð	  hér	  til	  sérstök	  þjóð.15	  

	   Eins	   og	   hér	   hefur	   komið	   fram	   er	   ljóst	   að	   Jón	   J.	   Aðils	   gerir	   mikið	   úr	  

eðlisþáttum	   í	   skýringum	  sínum	  á	  bókmenntum	  og	   stjórnarfari	   Íslendinga	   á	  þessu	  

tímabili.	   Hjá	   Keltum	   blómstraði	   menning	   en	   hjá	   Norðmönnum	   voru	   það	  

skipulagshæfileikar	  og	  frelsisþrá	  sem	  voru	  einkennandi.	  Eftir	  að	  þessir	  kynstofnar	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
13	  Jón	  Jónsson,	  Íslenzkt	  þjóðerni	  -‐	  Alþýðufyrirlestrar,	  bls.	  51.	  
14	  Jón	  Jónsson,	  Íslenzkt	  þjóðerni	  -‐	  Alþýðufyrirlestrar,	  bls.	  53-‐54.	  
15	  Jón	  Jónsson,	  Íslenzkt	  þjóðerni	  -‐	  Alþýðufyrirlestrar,	  bls.	  54-‐63.	  

höfðu	  blandast	  og	  sest	  að	  á	  Íslandi	  varð	  til	  einhverskonar	  ofurkynstofn,	  ef	  svo	  má	  

að	  orði	   komast.	   Jón	   talar	   frjálslega	  um	  hæfileika	   Íslendinga	   í	   skáldskap	  og	  mærir	  

það	  að	  þeir	  hafi	  vit	  á	  því	  að	  setja	  	  leikreglur	  í	  samfélaginu	  með	  stofnum	  Alþingis,	  Jón	  

segir:	  	  

	  

[Þ]ær	  tvær	  hliðar	  þjóðlífsins	  á	  Íslandi,	  sem	  öðru	  framar	  hafa	  gert	  það	  víðfrægt	  

um	   allan	   heim,	   forníslenzkar	   bókmenntir	   og	   forníslenzk	   stjórnskipun,	   svari	  

hvor	  fyrir	  sig	  til	  eðliseinkenna	  þeirra	  tveggja	  kynþátta,	  —	  Kelta	  og	  Norðmanna	  

—,	  sem	  íslenzkt	  þjóðerni	  er	  runnið	  af	  .16	  	  

	  

Jón	   lagði	   mikið	   uppúr	   tímabilaskiptingum	   	   og	   telur	   hann	   söguöldina	   sem	   hann	  

lætur	  hefjast	  	  við	  stofnun	  Alþingis	  og	  enda	  100	  árum	  síðar	  vera	  gullöld	  Íslendinga.	  

Hann	  lýsir	  henni	  svo:	  

	  

Hvar	   sem	   litið	   er,	   þá	   blasir	   við	   augum	   þjóðlíf	   í	   fylsta	   og	   fegursta	   blóma.	  

Framkvæmdarþrekið,	  hreystin	  og	  hugprýðin	  haldast	  þar	  í	  hendur	  við	  mannúð	  

og	   göfuglyndi.	   Sterkar	   og	   djúpar	   tilfinningar	   eru	   þar	   tengdar	   ráðsnild	   og	  

hyggjuviti.	   Hagsýni	   og	   dugnaður	   í	   veraldlegum	   efnum	   eru	   þar	   samfara	  

mentaþrá	  og	  fegurðasmekk.17	  	  

	  

Fyrst	  um	  sinn	  leikur	  allt	  í	  lyndi.	  Íslendingar	  standa	  saman	  gegn	  ásókn	  Norðmanna	  

og	   raunar	   telur	   Jón	  að	   tilraunir	  Noregskonunga	   til	  þess	  að	  ná	  hér	  yfirráðum	  hafi	  

ekki	   heppnast	   vegna	   þjóðrækni	   Íslendinga	   sem	   var	   „erfðakostur	   allrar	  

þjóðarinnar.“18	  En	   smám	   saman	   fer	   að	   halla	   undan	   fæti	   og	   siðferði	   Íslendinga	  

hrakar	   og	   afleiðingin	   af	   því	   er	   Sturlungaöldin	   sem	   leiðir	   til	   þess	   að	   Íslendingar	  

gangast	   undir	   Noregskonung	   árið	   1262.19	  Jóni	   er	   tamt	   að	   grípa	   til	   eðlisskýringa	  

þegar	  hann	  leitar	  eftir	  ástæðum	  og	  telur	  hann	  sundrungina	  sem	  Keltar	  hafi	  fengið	  

að	   finna	   fyrir	   í	   gegnum	   tíðina	   hafi	   Íslendingar	   erft	   frá	   þeim,	   líkt	   og	  

bókmenntahæfileikana.	  20	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
16	  Jón	  Jónsson,	  Íslenzkt	  Þjóðerni	  -‐	  Alþýðufyrirlestrar,	  bls.	  65.	  
17	  Jón	  Jónsson,	  Íslenzkt	  Þjóðerni	  -‐	  Alþýðufyrirlestrar,	  bls.	  79.	  
18	  Jón	  Jónsson,	  Íslenzkt	  Þjóðerni	  -‐	  Alþýðufyrirlestrar,	  bls.	  71.	  
19	  Jón	  Jónsson,	  Íslenzkt	  Þjóðerni	  -‐	  Alþýðufyrirlestrar,	  bls.	  88-‐104.	  
20	  Jón	  Jónsson,	  Íslenzkt	  Þjóðerni	  -‐	  Alþýðufyrirlestrar,	  bls.	  103.	  

	   Í	   næstu	   köflum	   lýsir	   Jón	   sögu	   landsins	   fram	   að	   hans	   eigin	   tíma	   en	   í	  

lokakaflanum	  tekur	  hann	  efnið	  saman	  og	  dregur	  af	  því	  niðurstöður.	  Hann	  gerir	  upp	  

fyrstu	   300	   ár	   Íslandsbyggðar,	   tímabilið	   sem	   hann	   nefnir	   sjálfstjórnar-‐	   eða	  

þroskatímabil	  sem	  nær	  frá	  930-‐1262,	  á	  þennan	  hátt:	  

	  

Hvar	   sem	   litið	   er,	   blasir	   við	   augum	  þjóðlíf,	   svo	   ríkt	   og	   fagurt	   og	   glæsilegt,	   að	  

hvergi	  hefur	  átt	  sinn	  líka	  á	  fyrri	  öldum	  nema	  hjá	  Forn-‐Grikkjum	  á	  þeirra	  hæsta	  

þroskastigi.	  [...]	  Landbúnaður	  og	  iðnaður	  er	  hvorttveggja	  stundað	  af	  svo	  miklu	  

kappi	  og	  dugnaði,	   að	  þessar	  atvinnugreinar	  hafa	  ekki	  náð	  öðrum	  eins	  þroska	  

síðan	   [...]	   Viðskiftalífið	   er	   fjörugt	   og	   ávaxtaríkt	   [...]	   Auður	   og	   hagsæld	   vex	   og	  

þróast	  heima	  fyrir,	  orðstýr	  og	  álit	  út	  á	  við.21	  	  

	  

Það	   sem	   gerði	   það	   að	   verkum	   að	   Íslendingar	   náðu	   svo	   háu	   menningarstigi	   var	  

stjórnskipun	   sú	   sem	   þeir	   komu	   sjálfir	   á.22	  Á	   eftir	   þessu	   fylgja	   þrjú	   tímabil	   sem	  

spanna	  tímann	  til	  daga	  Jóns	  sjálfs.	  Hnignunartímabilið	  frá	  1262-‐1550	  einkennist	  af	  

deilum	  og	  hnignun	   siðferðis	  þar	   sem	  þjóðin	   afsalar	   sér	   sjálfstæði	   sínu.	  Hið	   forna	  

eðli	  gerir	  það	  að	  verkum	  að	  íbúar	  landsins	  ná	  að	  berjast	  gegn	  utanaðkomandi	  valdi,	  

bæði	   erlendu	   og	   kirkjulegu,	   og	   ná	   að	   tryggja	   sér	   ákveðin	   réttindi.23	  Á	   eftir	   þessu	  

tímabili	  fylgir	  svo	  niðurlægingatímabilið	  sem	  nær	  frá	  1550-‐1750.	  Íslendingar	  hafa	  

alveg	   misst	   niður	   þá	   litlu	   sjálfsstjórn	   sem	   þeir	   höfðu	   á	   sínum	   málum.	   Réttindi	  

landsmanna	   eru	   fótum	   troðin,	   náttúruöflin	   eru	   óblíð	   og	   baráttuþrekið	   er	   ekkert.	  

Það	   liggur	   doði	   yfir	   landinu	   og	   „eins	   og	   myrk	   nótt	   grúfi	   yfir	   þjóðinni“.	   	   Síðasta	  

tímabilið	  er	  svo	  Endurreisnartímabilið	  sem	  hefst	  um	  miðja	  18.	  öld.	  Íslenska	  þjóðin	  

vaknar	  af	  doðanum	  og	  „fer	  að	  brjótast	   í	  að	  rjúfa	  ánauðarfjötrana	  og	  reisa	  við	  hag	  

sinn“.	   Þjóðin	   leitar	   til	   fornbókmenntanna	   og	   skipulagsins	   á	   söguöldinni	   og	   fær	  

aukinn	  kraft	  og	  nýja	  sýn	  á	  framtíðina.24	  	  

	   Í	  lokaorðum	  sínum	  brýnir	  Jón	  samtímamenn	  sína	  til	  dáða.	  Hann	  undirstrikar	  

að	  sjálfstæði	  og	  sjálfræði	   íslensku	  þjóðarinnar	  sé	  mikilvægt	  til	  þess	  að	  Ísland	  geti	  

öðlast	   „hagsæld	   og	   framtíðarþroska.“	   Það	   sé	   mikilvægt	   að	   öðlast	   aftur	  

framkvæmdarþrek,	   kjark	   og	   sjálfstæðistilfinningu	   sem	   einkenndi	   samfélagið	   á	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
21	  Jón	  Jónsson,	  Íslenzkt	  þjóðerni	  -‐	  Alþýðufyrirlestrar,	  bls.	  238-‐239.	  
22	  Jón	  Jónsson,	  Íslenzkt	  þjóðerni	  -‐	  Alþýðufyrirlestrar,	  bls.	  239.	  
23	  Jón	  Jónsson,	  Íslenzkt	  þjóðerni	  -‐	  Alþýðufyrirlestrar,	  bls.	  241.	  
24	  Jón	  Jónsson,	  Íslenzkt	  þjóðerni	  -‐	  Alþýðufyrirlestrar,	  bls.	  241-‐242.	  

Íslandi	  og	  segir	  að	  lokum:	  „Það	  sem	  þjóðin	  áður	  var,	  það	  getur	  hún	  að	  vonum	  aftur	  

orðið“.	  25	  Alþýðufyrirlestrarnir	   voru	  haldnir	   árið	   1901	  og	   voru	  því	   án	   efa	   innlegg	  

Jóns	  til	  þeirrar	  sjálfstæðisbaráttu	  sem	  þá	  stóð	  yfir.	  	  Páll	  Eggert	  Ólason	  taldi	  að	  þetta	  

rit	  hefði	  verið	  „stoð	  mikil	  og	  styrkur	  hinum	  yngri	  mönnum	  er	  þá	  höfðu	  hafið	  flokk	  

til	  baráttu	  fyrir	  hærri	  kröfum	  í	  sjálfstæðismálum	  Íslendinga“.26	  	  

	  

Söguskoðun	  Jóns	  er	  sú	  að	  við	  getum	  horft	  til	  sögualdarinnar	  í	  leit	  að	  fyrirmyndum	  

Þar	   hafi	   vissri	   fullkomnun	   verið	   náð,	   bæði	   í	   stjórnarfarslegu	   og	   menningarlegu	  

tilliti.	  Íslendingar	  hafi	  verið	  fremstir	  alla	  þjóða	  á	  þeim	  tíma,	  skapað	  nýjar	  stefnur	  í	  

bókmenntum,	  ferðast	  á	  milli	   landa	  og	  áunnið	  sér	  góðan	  orðstý	  með	  því	  að	  breiða	  

út,	  sýna	  og	  flytja	  þessar	  bókmenntir.	  En	  það	  sem	  gerði	  það	  að	  verkum	  að	  hér	  náðist	  

slíkur	  árangur,	  nánast	  á	  öllum	  sviðum	  þjóðlífsins	  að	  mati	  Jóns,	  er	  þjóðareðlið,	  eða	  

hið	   sér-‐íslenska	   eðli	   sem	   varð	   til	   þegar	   hinir	   göfugu	   Norðmenn	   flúðu	   tilraunir	  

Haralds	   hárfagra	   til	   að	   koma	   á	   miðstýrðu	   valdi	   í	   Noregi	   og	   þegar	   þessir	   menn	  

blönduðust	  Keltum	  og	  úr	  varð	  hin	  íslenska	  þjóð	  sem	  skaraði	  fram	  úr.	  

	   	  Íslendingar	  voru	  duglegir,	  kraftmiklir	  og	  sjálfstæðir	  menn	  en	  einnig	  skapandi	  

og	   tilfinninganæmir.	   Þrátt	   fyrir	   deilur27	  sem	   urðu	   til	   þess	   að	   þeir	   glutra	   niður	  

sjálfstæðinu	  sem	  leiddi	  til	  hnignunar	  og	  niðurlægingar	  landsmanna	  lifðu	  sögurnar	  

og	  tungumálið	  áfram	  á	  þessu	  tímabili	  og	  þegar	  komið	  er	   fram	  á	  18.	  og	  19.	  öldina	  

byrjar	   eðlið	   að	   rumska	   á	   ný	   og	   þjóðin	   nær	   smám	   saman	   að	   berjast	   fyrir	   sínu.	  

Þjóðernistilfinningin	  blundar	  alltaf	  í	  Íslendingum	  og	  raunar	  er	  það	  hún	  sem	  heldur	  

hlífiskildi	  yfir	  íslensku	  þjóðinni	  á	  verstu	  tímunum.	  	  

	   Það	   hefur	   ekki	   verið	  mikið	   fjallað	   um	   Jón	   J.	   Aðils	   á	   síðustu	   árum.	   Sigríður	  

Matthíasdóttir	  bar	  saman	  hugmyndir	  Jóns	  sem	  komu	  fram	  í	  fyrirlestrum	  hans	  við	  

þær	   hugmyndir	   sem	   einn	   af	   forvígismönnum	   þýskrar	   þjóðernisstefnu,	   Johann	  

Gottlieb	   Ficthe,	   setti	   fram	   og	   fann	   talsverð	   líkindi	   á	   milli	   orðræðu	   þeirra.	   Hún	  

kemst	   einnig	   að	   þeirri	   niðurstöðu	   að	   markmið	   Jóns	   hefði	   verið	   að	   skapa	  

„heildstæða	   sjálfsmynd	   sem	  hentaði	   þeirri	   baráttu	   sem	  þeir	   áttu	   í“.28	  Fyrirlestrar	  

Jóns	  J.	  Aðils	  voru	  haldnir	  á	  fyrstu	  árum	  20.	  aldarinnar	  þegar	  umræða	  um	  sjálfstæði	  

þjóðarinnar	  var	  hávær.	  Guðmundur	  Hálfdanarson	  kemst	  að	  svipaðri	  niðurstöðu	  og	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
25	  Jón	  Jónsson,	  Íslenzkt	  þjóðerni	  -‐	  Alþýðufyrirlestrar,	  bls.	  250-‐256.	  
26	  Páll	  Eggert	  Ólason,	  „Jón	  Jónsson	  Aðils“,	  bls.	  242.	  
27	  Sem	  Jón	  skýrir	  að	  hluta	  til	  með	  tilvísun	  í	  uppruna	  Íslendinga,	  sundrungin	  var	  í	  eðli	  Kelta.	  
28	  Sigríður	  Matthíasdóttir,	  „Réttlæting	  þjóðernis“,	  bls.	  64.	  

telur	   að	   tilgangurinn	  með	   fyrirlestrunum	  og	  útgáfu	  þeirra	  hafi	   verið	   sá	   að	   virkja	  

þjóðina	   í	   pólitískri	   baráttu.	   Jón	   vildi	   sýna	   fram	   á	   að	   fordæmi	   væru	   fyrir	   því	   að	  

Íslendingar	   stæðu	   á	   eigin	   fótum	   og	   að	   sjálfstæði	   væri	   lykilatriði	   fyrir	   velferð	  

íslendinga.29	  	   Guðmundur	   bendir	   jafnframt	   á	   þau	   stef	   sem	   Jón	   setti	   fram	   um	  

mikilvægi	  sjálfstæði	  þjóðarinnar	  og	  sjálfstæðisbaráttu	  þjóðarinnar	  skjóti	  reglulega	  

upp	  kollinum	  í	  opinberri	  umræðu.30	  Segja	  má	  að	  umræða	   í	  anda	   Jóns	   J.	  Aðils	  hafi	  

náð	   hámarki	   í	   fjölmörgum	   ræðum	   sem	   Ólafur	   Ragnar	   Grímsson	   hefur	   haldið	   í	  

forsetatíð	  sinni,	  sérstaklega	  á	  árunum	  2004-‐2008	  og	  er	  það	  efni	  næsta	  kafla.	  

	  

	  

	  

	  

	  

	  

	   	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
29	  Guðmundur	  Hálfdanarson,	  Sagan	  og	  sjálfsmynd(ir)	  íslenskrar	  þjóðar,	  bls.	  116.	  
30	  Guðmundur	  Hálfdanarson,	  Sagan	  og	  sjálfsmynd(ir)	  íslenskrar	  þjóðar,	  bls.	  128.	  

Ólafur	  Ragnar	  Grímsson	  og	  söguskoðun	  hans	  
	  

Ólafur	  Ragnar	  Grímsson	  var	  kjörinn	  forseti	  Íslands	  í	  forsetakosningunum	  sumarið	  

1996.	   Hann	   var	   vel	   þekktur	   í	   íslensku	   samfélagi,	   fyrrum	   prófessor	   við	   Háskóla	  

Íslands,	  sjónvarpsmaður	  og	  síðar	  alþingismaður	  og	  ráðherra.	  Hann	  hafði	  nýlátið	  af	  

stjórnmálavafstri	   þegar	   hann	   bauð	   sig	   fram	   til	   forseta,	   en	   hann	   lét	   af	   embætti	  

formanns	   Alþýðubandalagsins	   árið	   1995.	   	   Forsetaframboð	   Ólafs	   Ragnars	   var	  

umdeilt	  m.a.	  vegna	  fortíðar	  hans	  í	  stjórnmálum	  og	  birti	  hópur	  fólks	  sem	  kallaði	  sig	  

Óháða	  áhugamenn	  um	  forsetakjör	  1996,	  röð	  auglýsinga	  í	  dagblöðum	  þar	  sem	  hæfni	  

Ólafs	  til	  þess	  að	  gegna	  embætti	  forseta	  Íslands	  var	  dreginn	  í	  efa.	  31	  

	   Nokkur	  umræða	  skapaðist	  um	  hlutverk	  forseta	  Íslands	  í	  kosningabaráttunni,	  

sérstaklega	  varðandi	  hvort	   forseti	  ætti	   að	  beita	   sér	  á	   erlendri	   grundu	  og	  þá	  með	  

hvaða	   hætti.	   Davíð	   Oddson	   sagði	   í	   viðtali	   við	   Morgunblaðið	   að	   sumir	  

frambjóðendur	  hefðu	  gefið	  það	  út	  að	  þeir	  ætluðu	  að	  koma	  Íslandi	  á	  kortið	  og	  átti	  

þar	  vafalítið	  við	  Ólaf	  Ragnar	  Grímsson.32	  	  Á	  þessum	  tíma	  voru	  ummæli	  Ólafs	  um	  að	  

hann	  ætlaði	  sér	  að	  nýta	  embættið	  til	  að	  efla	  viðskiptatengsl	  Íslendinga	  við	  útlönd	  í	  

hámæli,	  33	  34	  	  en	  hann	  neytaði	  reyndar	  að	  þau	  væru	  rétt	  eftir	  sér	  höfð.35	  

	   Engu	   að	   síður	   var	   Ólafur	   Ragnar	   kosinn	   forseti	   Íslands	   og	   gegnir	   hann	   því	  

embætti	  enn.	  	  Það	  er	  athyglisvert	  að	  lesa	  ræður	  Ólafs	  Ragnars	  og	  skoða	  hvað	  hann	  

hefur	   að	   segja	   um	   eðli	   Íslendinga	   og	   hvernig	   skoðanir	   hans	   tengjast	  

útrásarvíkingunum	   svokölluðu,	   landvinningum	   þeirra	   í	   útlöndum	   og	   starfsemi	  

íslenskra	  fyrirtækja	  á	  þeirra	  vegum	  

	   Ólafur	  Ragnar	  Grímsson	  þekkir	  sögu	  Íslands	  vel.	  Hann	  segir	   frá	  því	   í	  ræðu	  

sem	  hann	  hélt	  í	  tilefni	  100	  ára	  afmælis	  Sögufélags	  Íslands	  hvernig	  hann	  varð,	  þegar	  

hann	  vann	  að	  doktorsritgerð	  sinni,	  að	  lesa	  sjálfur	  frumheimildir	  og	  aðrar	  heimildir	  

um	  sögu	   Íslands	   til	  þess	  að	  öðlast	   sjálfur	  yfirlit	  yfir	  hana.36	  Hann	  sagði	  einnig	   frá	  

því	   í	   ræðu	   á	   málfundi	   vegna	   útkomu	   bókar	   Vals	   Ingimundarsonar,	   Uppgjör	   við	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
31	  „Krossapróf	  um	  frambjóðenda“,	  Tíminn,	  28.	  júní	  1996,	  bls.	  19;	  „Trúmál	  og	  Forseti	  
Íslands“,	  Morgunblaðið,	  28.	  júní	  1996,	  bls.	  11.	  
32	  „Forsetaembættið	  er	  í	  eðli	  sínu	  póltískt“,	  Morgunblaðið,	  14.	  apríl	  1996,	  bls.	  10.	  
33	  Birgir	  Hermannson,	  „Farandsendiherrann	  Vigdís	  Finnbogadóttir?“,	  Morgunblaðið,	  14.	  
júní	  1996,	  bls.	  34.	  
34	  Jónas	  Kristjánsson,	  „Forsetalínur	  skýrast“,	  Dagblaðið	  Vísir	  -‐	  DV,	  18.	  apríl	  1996.	  
35	  „Vangaveltur	  sem	  hljóta	  að	  vekja	  furðu“,	  Morgunblaðið,	  16.	  apríl	  1996.	  
36	  Vef.	  Ólafur	  Ragnar	  Grímsson,	  Ávarp	  forseta	  Íslands	  Ólafs	  Ragnars	  Grímssonar	  á	  100	  ára	  
afmæli	  Sögufélagsins.	  

umheiminn,	  að	  eina	  lesefnið	  sem	  til	  boða	  stóð	  á	  menntaskólaárum	  sínum	  um	  sögu	  

Íslands	  voru	  nokkrar	  blaðsíður	   í	   Íslandssögu	   Jóns	   J.	  Aðils.	  37	  	  Ólafur	  Ragnar	  hefur	  

því	  þekkt	  til	  verka	  Jóns	  J.	  Aðils.	  Það	  er	  þó	  ekki	  jafn	  auðvelt	  að	  fullyrða	  um	  það	  hvort	  

verk	   Jóns	   hafi	   haft	   bein	   áhrif	   á	   Ólaf	   Ragnar.	   Í	   raun	   má	   segja	   að	   sagan	   skipi	  

þónokkuð	  stóran	  sess	  í	  ræðum	  Ólafs	  Ragnars	  Grímssonar.	  Hann	  leitaði	  þannig	  oft	  í	  

söguna	  þegar	  hann	  vantaði	  skýringar	  á	  því	  hversvegna	  Íslendingar	  stæðu	  sig	  vel	  í	  

viðskiptum	   og	   á	   öðrum	   sviðum.	   	   Þetta	   hafði	   Ólafur	   Ragnar	   að	   segja	   um	   gildi	  

sögunnar	  fyrir	  Íslendinga:	  	  

Í	   rauninni	   er	   sagan	   svo	   samgróin	  okkur	   Íslendingum	  að	   sjálfsvitund	  okkar,	  
menning	   og	   framþróun	   öll	   eru	   ofin	   sterkum	   þráðum	   úr	   reynslusjóði	  
fortíðarinnar.	  Við	  fræðum	  sérhverja	  nýja	  kynslóð	  með	  frásögnum	  um	  upphaf	  
Íslandsbyggðar	   og	   það	   góða	   fólk	   sem	   hér	   nam	   land	   verður	   okkur	   svo	  
nákomið	  að	  helst	  má	  líkja	  við	  ættingja	  eða	  góða	  granna.38	  

Eftir	  að	  Ólafur	  var	  kjörinn	  forseti	  er	  óhætt	  að	  segja	  að	  hann	  hafi	  lagt	  sitt	  af	  mörkum	  

til	   þess	   að	   efla	   og	   liðka	   til	   fyrir	   viðskiptatengslum	   Íslendinga	   við	   útlönd.	   Það	   er	  

fróðlegt	   að	   skoða	   hvaða	   áherslur	   hann	   lagði	   til	   að	   skýra	   meinta	   velgengni	  

Íslendinga	  og	  hvað	  lægi	  árangrinum	  til	  grundvallar.	  Aftur	  og	  aftur	  nýtir	  Ólafur	  sér	  

sömu	   þætti	   til	   þess	   að	   skýra	   árangur	   Íslendinga	   í	   fjárfestingum.	   Fljótlega	   eftir	  

aldamótin	  2000	   fer	  dæmunum	  að	   fjölga	  og	  árið	  2006	  má	  segja	   að	  Ólafur	  Ragnar	  

hafi	   sett	   fram	   ákveðna	   söguskoðun	   sem	   hafði	  mótast	   hjá	   honum	   í	   gegnum	   árin.	  

Yfirleitt	   setur	   Ólafur	   fram	   skoðanir	   sína	   í	   ákveðnum	   punktum	   um	   hvað	   geri	  

Íslendinga	  svo	  árangursríka	  í	  því	  sem	  þeir	  taka	  sér	  fyrir	  hendur	  og	  má	  finna	  þessa	  

tilhneigingu	   hjá	   honum	   fyrst	   strax	   nokkrum	   mánuðum	   eftir	   að	   hann	   tók	   við	  

embætti	  forseta	  Íslands.	  

	   Strax	  í	  lok	  árs	  1996,	  hélt	  hann	  til	  að	  mynda	  ræðu	  í	  New	  York	  á	  fundi	  Íslensk	  

ameríska	  verslunarráðsins.	  Þar	  ræddi	  hann	  um	  alheimsvæðingu	  viðskipta	  og	  taldi	  

mikilvægt	   fyrir	   Íslendinga	   að	   nýta	   sér	   þá	  möguleika	   sem	  kæmu	   í	   kjölfar	   þess	   að	  

fleiri	  markaðssvæði	  opnuðust.39	  Þar	  má	  finna	  ákveðin	  stef	  sem	  síðar	  bergmáluðu	  í	  

ræðum	  forseta	  um	  útrásina	  svokölluðu.	  Ólafur	  Ragnar	  bendir	  þar	  á	  ákveðna	  þætti	  í	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
37	  Vef.	  Ólafur	  Ragnar	  Grímsson,	  Ræða	  forseta	  Íslands	  Ólafs	  Ragnars	  Grímssonar	  á	  málþingi	  
um	  bókina	  Uppgjör	  við	  umheiminn.	  
38	  Vef.	  Ólafur	  Ragnar	  Grímsson,	  Ávarp	  forseta	  Íslands	  Ólafs	  Ragnars	  Grímssonar	  á	  100	  ára	  
afmæli	  Sögufélagsins.	  
39	  Vef.	  Ólafur	  Ragnar	  Grímsson,	  Adress	  By	  His	  Excellency	  Ólafur	  Ragnar	  Grímsson	  
President	  of	  Iceland	  At	  The	  Icelandic-‐American	  Chamber	  of	  Commerce.	  

eðli	   Íslendinga	   og	   gerð	   íslenskra	   fyrirtækja.	   Þar	  má	   finna	   þætti	   sem	   sjást	   síðar	   í	  

flestum	   öðrum	   ræðum	   sem	   Ólafur	   hefur	   haldið	   þar	   sem	   hann	   er	   að	   skýra	   eðli	  

Íslendinga.	   Eftir	   því	   sem	   líður	   á	   forsetatíð	   hans	   fjölgar	   þáttunum	   en	   ákveðnir	  

þættir,	  sem	  Ólafur	  Ragnar	  tengir	  við	  fortíðina,	  birtast	  aftur	  og	  aftur.	  Þeir	  þættir	  eru	  

frumkvæði,	  útsjónarsemi	  eða	  vinnusemi	  og	  síðast	  en	  ekki	  síst,	  sköpunarkraftur.	  

Þegar	  Ólafur	  Ragnar	  heldur	   ræðu	  á	   vegum	  Sagnfræðingafélags	   Íslands	   árið	  2006	  

eru	   þættirnir	   orðnir	   tíu	   talsins.	   	   Umbreyting	   Íslands	   frá	   fátæku	   landbúnaðar-‐	   og	  

sjávarútvegssamfélagi	  yfir	   í	  hátækni-‐	  og	   framleiðsluhagkerfi	  byggðist	  á	  samvinnu	  

dugmikilla	  einstaklinga	   sem	  þorðu	  að	   fara	  ótroðnar	   slóðir.	   Í	   raun	  nefnir	  hann	  að	  

Íslendingar	  og	  Bandaríkjamenn	  eigi	  það	  sameiginlegt	  að	  forfeður	  þessara	  þjóða	  séu	  

frumkvöðlar	  og	  landkönnuðir	  og	  það	  sé	  þeim	  eðlislægt	  að	  kanna	  nýjar	  slóðir.	  	  

	   	   	  Þetta	   eru	   stef	   sem	   heyrast	   í	   ræðum	   	  Ólafs	   Ragnars	   alla	   forsetatíð	   hans.	   Í	  

ræðu	   sem	   Ólafur	   Ragnar	   hélt	   á	   Ítalíu	   árið	   1998,	   á	   fundi	   Matar-‐	   og	  

landbúnaðarstofnunar	   Sameinuðu	   þjóðanna,	   koma	   þættirnir	   frumkvæði	   og	  

útsjónarsemi	   fyrir	   þegar	   hann	   reynir	   að	   skýra	   árangur	   Íslands	   í	   því	   að	   viðhalda	  

fiskistofnum	   í	   kringum	   landið	   með	   fiskveiðistjórnunarkerfi	   á	   borð	   við	  

kvótakerfið.40	  Þegar	   íslensk	   fyrirtæki	   fara	   að	   ná	   árangri	   í	   viðskiptum	   á	   erlendri	  

grund	  eykst	  tíðnin	  og	  skýringarnar	  verða	  fleiri.	  

	   Í	  ræðu	  sem	  Ólafur	  Ragnar	  hélt	  á	  Íslenskum	  viðskiptadögum	  í	  Berlín	  árið	  2003	  

tíundar	   hann	   árangur	   íslenskra	   fyrirtækja	   og	   segir	   frá	   því	   hvernig	   vinnusemi	  

Íslendinga	   og	   „gamla	   vinnusiðferðið“	   (e	   Old	   work-‐ethic)	   sem	   sé	   upprunnið	   í	  

fiskveiðum	  og	  landbúnaði	  fyrri	  tíma	  séu	  nú	  endurholdguð	  sem	  frumkvæðishyggja	  

(e.	   Entrepreneurship)	   sem	   geri	   Íslendingum	   kleift	   að	   ná	   árangri	   á	   nútíma	  

alheimsmarkaði.	   Hann	   minnist	   m.a.	   á	   það	   þegar	   hann,	   í	   samræðum	   við	   erlenda	  

viðskiptaðila,	   stakk	   upp	   á	   því	   við	   þá	   að	   þeir	   veldu	   sér	   íslenska	   fjármálaþjónustu	  

vegna	  þess	  að	  unga	   fólkið	   sem	  starfaði	   í	  henni	   setti	  það	  ekki	   fyrir	   sig	  að	  starfa	  á	  

kvöldin	   eða	   um	   helgar,	   þeir	   væru	   alltaf	   tilbúnir	   til	   þess	   að	   vinna,	   annað	   en	  

evrópskir	  starfsbræður	  þeirra.	  41	  Í	  ræðu	  sem	  Ólafur	  Ragnar	  hélt	  á	  viðskiptastefnu	  í	  

Kaupmannahöfn	   sama	   ár	   nefnir	   hann	   nákvæmlega	   sömu	   punkta	   en	   kemur	   aftur	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
40	  Vef.	  	  Ólafur	  Ragnar	  Grímsson,	  How	  Prosperity	  and	  Welfare	  Can	  Be	  Created	  In	  an	  
Agricultural	  Economy	  -‐	  The	  Icelandic	  Success	  as	  an	  Example	  and	  Insipiration	  to	  Others.	  
41	  Vef.	  	  Ólafur	  Ragnar	  Grímsson,	  “A	  Speech	  By	  Ólafur	  Ragnar	  Grímsson	  President	  of	  Iceland	  
at	  Wirtschaftstag	  Island.	  

inn	   á	   hvað	   sköpunarkrafturinn	   sé	  mikilvægur	   eiginleiki	   Íslendinga.42	  Íslendingar	  

hafi	   alltaf	   metið	   mikils	   þá	   sem	   búi	   yfir	   þeirri	   náðargáfu	   og	   margir	   íslenskir	  

viðskiptaaðilar	   séu	   farnir	   að	   nýta	   sér	   sköpunargáfuna	   í	   viðskiptum.	   	   Notar	   hann	  

orðið	  „athafnaskáld“	  sem	  heiti	  yfir	  það.	  Verður	  farið	  mun	  nánar	  í	  það	  síðar	  hvernig	  

Ólafur	  tengir	  nútíð	  og	  fortíð	  Íslands	  saman	  með	  því	  að	  skoða	  sköpunarkraftinn.	  

	   Árið	  2005	  hélt	  Ólafur	  Ragnar	  margar	  ræður	  um	  þessi	  mál	  og	  hann	  ferðast	  vítt	  

og	   breitt	   um	   heiminn	   til	   þess	   að	   breiða	   út	   boðskapinn	   um	   Ísland	   og	   ástæður	  

velgengni	   þessarar	   fámennu	   þjóðar	   lengst	   út	   í	   Atlantshafi.	   Fyrst	  má	   nefna	   ræðu	  

sem	   hann	   hélt	   á	   Waldorf-‐Astoria	   hótelinu	   í	   New	   York	   í	   hátíðarkvöldverði	   hjá	  

svokölluðum	   Explorers	   Club.43	  Þar	   ræðir	   Ólafur	   Ragnar	   um	   landkönnuðareðli	  

Íslendinga	  sem	  sé,	  eins	  og	  hann	  hefur	  áður	  haldið	  fram,	  komið	  frá	  forfeðrum	  okkar	  

Íslendinga	   sem	   héldu	   á	   vit	   nýrra	   landa	   og	   að	   Íslendingar	   séu	   stoltir	   af	   þessari	  

tengingu.	  	  

	   Fljótlega	   eftir	   þessa	   ræðu	   í	  New	  York	   hélt	   hann	   til	   London	   til	   þess	   að	   vera	  

viðstaddur	   opnun	   nýrra	   höfuðstöðva	   flugsamsteypunnar	   Avion	   Group.	   Þar	   hélt	  

hann	  stutta	  tölu	  þar	  sem	  hann	  velti	  því	   fyrir	  sér	  hvort	  rekja	  mætti	  árangur	  þessa	  

flugfélags	  til	  landkönnunareðlis	  víkinganna	  enda	  sé	  það	  í	  eðli	  Íslendinga	  að	  kanna	  

ný	   lönd. 44 	  Í	   þessu	   samhengi	   minnist	   Ólafur	   á	   Loftleiði	   og	   Cargolux	   og	  

frumkvöðlastarfsemi	  þeirra	  og	  nefnir	  að	  ef	  til	  vill	  séu	  Íslendingar	  alveg	  sérstaklega	  

lagnir	   við	   að	   reka	   flugfélög,	   væntanlega	   vegna	   áðurnefnds	   víkingaeðlis.	   Hann	  

gleymir	  því	   jafnframt	  ekki	  að	  minnast	  á	  þau	  stef	  sem	  eru	  eins	  og	  rauður	  þráður	   í	  

gegnum	  ræðu	  hans,	  nefnilega	  vinnusemina	  sem	  var	  nauðsynleg	  í	  gamla	  daga	  þegar	  

fiskveiðar	   og	   sjávarútvegur	   voru	   uppistaða	   atvinnugreinanna,	   og	  

frumkvöðlahyggjuna,	   eða	   það	   að	   þora	   að	   sækja	   á	   nýjar	   brautir.	   Það	   gætir	  

ákveðinnar	  kaldhæðni	  hjá	  Ólafi	  Ragnari	   í	  garð	  erlendra	  fjölmiðla	  sem	  höfðu	  sínar	  

efasemdir	  45	  um	  það	  hvernig	  svona	  fámenn	  þjóð	  gæti	  náð	  viðlíka	  árangri	  í	  erlendu	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
42	  Vef.	  Ólafur	  Ragnar	  Grímsson,	  „A	  Country	  of	  Progress	  -‐	  A	  World	  of	  Opportunites“,	  
Kaupmannahöfn,	  23.	  október	  2003.	  
43	  Vef.	  Ólafur	  Ragnar	  Grímsson,	  A	  Speech	  By	  His	  Excellency	  the	  President	  of	  Iceland	  Ólafur	  
Ragnar	  Grímsson	  at	  the	  Explorers	  Club	  Gala	  Dinner.	  
44	  Vef.	  	  Ólafur	  Ragnar	  Grímsson,	  Address	  by	  the	  President	  of	  Iceland	  Ólafur	  Ragnar	  
Grímsson	  at	  the	  opening	  of	  the	  European	  Headquarters	  of	  Avion	  Group.	  

45	  „Small	  Country,	  big	  ambitions“,	  The	  Economist,	  17.	  febrúar	  2005.	  

viðskiptalífi.	   Í	   raun	   varar	   hann	   þá	   við	   sem	   efist	   og	   sendir	   þessi	   varnaðarorð	   til	  

þeirra:	  „You	  ain't	  seen	  nothing	  yet!“	  

	   	   Um	  vorið	  sama	  ár	  hélt	  Ólafur	  Ragnar	  aftur	   til	  London	  þar	  sem	  honum	  var	  

boðið	   að	   halda	   ræðu	   í	   Walbrook-‐klúbbnum	   til	   þess	   að	   útskýra	   „íslenska	  

efnahagsundrið“.46	  Ólafur	   Ragnar	   ræðir	   hér,	   eins	   og	   áður,	   um	   þau	   fyrirtæki	   sem	  

náð	  hafa	   góðum	  árangri.	   Það	   er	   athyglisvert	   hversu	  mikla	   áherslu	   hann	   leggur	   á	  

stærð	  fyrirækjanna:	  „Avion	  Group,	  the	  specialised	  airline,	  is	  now	  the	  largest	  of	  its	  

kind	   in	   the	   world“,	   „Actavis	   has	   become	   the	   fastest	   growing	   parmaceutical	  

company	   in	   the	   world“,	   „Össur,	   the	   largest	   prosthetics	   company	   in	   the	   world“,	  

„Kaupthing	   Bank	   [...]	   is	   now	   among	   the	   largest	   financial	   institutes	   in	   the	   Nordic	  

countries“	   og	   „Bakkavör	   [...]	   is	   now	   the	   largest	   producer	   of	   fast	   food	   in	   Britain“.	  

Hann	  tekur	  það	  fram	  að	  þessum	  árangri	  hafi	   íslensk	  fyrirtæki	  náð	  á	  stuttum	  tíma	  

og	  í	  raun	  án	  nokkurs	  forskots	  (e.	  competitive	  advantage).	  Ennfremur	  segir	  hann:	  	  

	  

I	   am	  convinced	   that	  our	  business	  culture,	  our	  approach,	  our	  way	  of	   thinking	  
and	   our	   behaviour	   patterns,	   rooted	   in	   our	   traditions	   and	   national	   identity,	  
have	   played	   a	   crucial	   role.	   All	   of	   these	   are	   elements	   that	   challenge	   the	  
prevailing	   theories	   taught	   in	   respected	   business	   schools	   and	   observed	   in	  
practice	  by	  many	  of	  the	  big	  American	  and	  British	  corporations.47	  

	  

Ekki	   var	   nóg	   með	   það	   að	   íslensk	   fyrirtæki	   og	   forsvarsmenn	   þeirra	   væru	   að	   ná	  

miklum	  árangri	  í	  viðskiptum	  heldur	  ögðruðu	  þau,	  að	  mati	  Ólafs,	  einnig	  viðteknum	  

skoðunum	  og	  lærdómum	  hefðbundinna	  viðskiptahátta.	   	  Því	  næst	  tínir	  hann	  til	  þá	  

þætti	  sem	  hann	  telur	  skipta	  sköpum	  í	  þessu	  sambandi.	  Nú	  eru	  þeir	  alls	  13	  talsins	  

en	  voru	  aðeins	  sex	  í	  fyrstu	  ræðunni	  þar	  sem	  hann	  reyndi	  að	  benda	  á	  þá	  þætti	  sem	  

skipta	  máli	  í	  íslenskum	  viðskiptum.	  Hann	  tengir	  nokkra	  þætti	  við	  söguna	  og	  fortíð	  

Íslendinga.	  Eins	  og	  endranær	  má	  finna	  þarna	  vinnusemi	  Íslendinga	  sem	  hann	  rekur	  	  

til	   landbúnaðar-‐	   og	   fiskveiðisamfélags	   fyrri	   tíma.	   Áhættusækni	   og	  

frumkvöðlahyggja	   er	   á	   listanum	   auk	   áherslu	   á	   landkönnun	   og	   uppgvötanir	   sem	  

rekja	  megi	  aftur	  til	  víkingatímabilsins	  enda	  væri	  hverju	  barni	  kenndar	  á	  unga	  aldri	  

sögurnar	   um	   víkingana.	   Þeir	   sem	   þori	   að	   kanna	   ný	   lönd	   öðlist	   virðingu.	   Einnig	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
46	  Vef.	  Ólafur	  Ragnar	  Grímsson,	  How	  to	  Succed	  in	  Modern	  Business:	  Lessons	  From	  the	  
Icelandic	  Voyage.	  
47	  Vef.	  Ólafur	  Ragnar	  Grímsson,	  How	  to	  Succed	  in	  Modern	  Business:	  Lessons	  From	  the	  
Icelandic	  Voyage,	  bls.	  3.	  

ræðir	  hann	  um	  orðspor	  og	  heldur	  þar	  fram	  að	  hverjum	  þeim	  sem	  fari	  í	  viðskipti	  við	  

útlönd	  sé	  ekki	  bara	  umhugað	  um	  eigið	  orðspor	  heldur	  einnig	  orðspor	  þjóðarinnar.	  

Þetta	  megi	  rekja	  til	  Eddukvæðanna,	  þar	  sem	  áhersla	  er	  lögð	  á	  að	  auður	  sé	  hvikull	  

en	  orðspor	  fylgi	  okkur	  alla	  tíð.	  Að	  lokum	  nefnir	  hann	  sköpunarkraftinn	  aftur,	  sem	  

birtist	  í	  því	  að	  aðdáun	  Íslendinga	  í	  gegnum	  tíðina	  á	  þeim	  sem	  geta	  skapað	  var	  mikil	  

og	  nú	  séu	  það	  þeir	  sem	  séu	  í	  útrásinni	  sem	  nýti	  sköpunarkraftinn	  til	  þess	  að	  skapa	  

ný	  tækifæri.	  

	   Það	   var	   svo	   snemma	   árs	   2006,	   í	   fyrirlestri	   sem	   Ólafur	   Ragnar	   hélt	   í	  

fyrirlestraröð	  sem	  Sagnfræðingafélag	  Íslands	  stóð	  fyrir,	  að	  hann	  talaði	  mjög	  skýrt	  

og	  skorinort	  um	  þátt	  sögunnar	  og	  fortíðar	  Íslands	   í	   íslenskri	  útrás.	  Fyrirlesturinn	  

ber	  nafnið	  „Útrásin:	  Uppruni	  –	  Einkenni	  –	  Framtíðarsýn“	  og	  fjallar,	  eins	  og	  titilinn	  

gefur	   til	   kynna,	  um	  uppruna	  útrásarinnar	   sem	  Ólafur	  hafði	   fram	  að	  þessum	   tíma	  

stutt	  dyggilega.	  Í	  ræðunni	  segir	  hann:	  	  

	  

Það	   er	   forvitnilegt	   umræðuefni	   hvernig	   menning	   og	   saga	   móta	   útrásina,	  
hvernig	   eiginleikar	   sem	   eiga	   sér	   rætur	   í	   arfleifð	   okkar	   gefa	   Íslendingum	  
hugsanlega	   forskot	   á	   alþjóðavelli,	   hvernig	   vitund	   og	   venjur	   sem	   um	   aldir	  
mótuðu	   samfélagið	   hafa	   reynst	   útrásarsveitinni	   haldgott	   veganesti.	   Raunar	  
má	   leika	  sér	  með	  þá	  hugsun	  að	   landnámsöldin	  sé	  á	  vissan	  hátt	  upphafið	  að	  
þessu	   öllu	   saman	   og	   þjóðveldið	   hafi	   fært	   okkur	   fyrirmyndir	   sem	   efldu	  
sóknaranda.48	  

	  

Hér	  segir	  hann	  berum	  orðum	  hluti	  sem	  hann	  hafði	  ýjað	  að	   í	  ræðum	  sínum	  út	  um	  

allan	   heim.	   „Hinir	   fyrstu	   Íslendingar	   voru	   sannarlega	   útrásarfólk“	   og	   þeir	   „lögðu	  

grundvöll	   að	   samfélagi	   laga	   og	   réttar	   sem	  þúsund	   árum	   síðar	   vekur	   enn	   aðdáun	  

víða	  um	  heim“.	  Jafnframt	  segir	  hann:	  

	  

Sumum	   kann	   að	   þykja	   langsótt	   að	   tengja	   landnámstímann	   við	   greiningu	   á	  
útrásinni	  en	  menningin	  á	  sér	  nú	  einu	  sinni	  djúpar	  rætur	  og	  þessi	  arfleifð	  eins	  
og	   hún	   er	   túlkuð	   af	   samtímanum	   hefur	   mótað	   okkur	   öll.	   Þjóðarvitund	  
Íslendinga	   er	   sprottin	   af	   frásögnum	   um	   fólkið	   sem	   hér	   kom	   fyrst	   og	  
sjálfstæðisbaráttan	   gaf	   þessum	   tíma	   æðra	   líf.	   Þjóðveldið,	   menning	   þess	   og	  
bókmenntir,	   lög	   og	   réttur	   voru	   kjarninn	   í	   sögulegri	   réttlætingu	   á	   kröfum	  
Íslendinga	  um	  að	  vera	  metnir	  til	  jafns	  við	  aðrar	  þjóðir.49	  

	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
48	  Vef.	  Ólafur	  Ragnar	  Grímsson,	  Útrásin:	  Uppruni	  -‐	  Einkenni	  -‐	  Framtíðarsý,	  bls.	  1.	  
49	  Vef.	  Ólafur	  Ragnar	  Grímsson,	  Útrásin:	  Uppruni	  -‐	  Einkenni	  -‐	  Framtíðarsýn,	  bls.	  2.	  

Til	  þess	  að	  leggja	  áherslu	  á	  þetta	  telur	  Ólafur	  Ragnar	  upp	  10	  þætti	  sem	  hann	  telur	  	  

mikilvæga	  til	  þess	  að	  skýra	  árangur	  útrásarinnar.	  Þetta	  eru	  þættir	  sem	  Ólafur	  telur	  

hafa	  mótast	  af	  „menningu	  okkar,	  samfélagi	  og	  arfleifðinni“.	  Hér	  hefur	  verið	  minnst	  

á	   nokkra	   þætti	   og	   fjallað	   lítillega	   um	  þá	   en	   það	   er	   rétt	   að	   fjalla	   nánar	   um	  hvern	  

þann	  þátt	  er	  Ólafur	  Ragnar	  minnist	  á.	  Þættirnir	  eru:	  

	  

• Vinnusemi	  -‐	  Arfur	  frá	  samfélagi	  bænda	  og	  sjómanna.	  

• Áhersla	  á	  árangur	  -‐	  Ganga	  beint	  til	  verks	  og	  ljúka	  því	  á	  skömmum	  tíma.	  

• Áhættusækni	   -‐	   Að	   þora	   að	   taka	   áhættu,	   eins	   og	   sjómaðurinn.	   Einnig	   alltaf	  

hægt	  að	  hverfa	  heim	  til	  Íslands	  ef	  illa	  fer.	  

• Lítið	  skrifræði	  -‐	  Fámenn	  þjóð	  og	  við	  erum	  vön	  að	  glíma	  við	  einstaklinga	  

• Áhersla	   á	   traust	   -‐	   Menn	   leggja	   traust	   á	   orð	   hvers	   annars	   og	   því	   er	  

auðveldara	  að	  vinna	  saman	  að	  einhverju	  takmarki.	  

• Auðvelt	   að	   mynda	   samstarfshópa	   -‐	   Menn	   eru	   sveigjanlegir	   og	   lausir	   við	  

þunglamaleg	  kerfi.	  

• Íslenskur	   athafnastíll	   -‐	   Stjórnandinn	   er	   í	   fremstu	   röð,	   fyrirtæki	   öðlast	  

svipmót	  frumkvöðlanna	  og	  persóna	  hans	  verður	  ráðandi	  afl.	  

• Landnám	  og	  tími	  víkinganna	  -‐	  Tímabil	  sem	  færði	  okkur	  fyrirmyndir	  og	  það	  

viðhorf	  að	  sá	  sem	  heldur	  á	  ókunnar	  slóðir	  verðskuldi	  heiður.	  

• Eddukvæði/Hávamál	  -‐	  Orðstýrinn	  er	  mikilvægur,	  mannorðið	  er	  dýrmætara	  

en	  annað.	  

• Áhersla	   á	   sköpunargáfu	   -‐	   Skáldin	   forðum	   daga	   fylkja	   okkur	   enn.	   Skáld	  

nútímans	  eru	  þeir	  sem	  eru	  skapandi	  í	  hugsun	  og	  skapa	  ný	  tækifæri.	  Þeir	  eru	  

athafnaskáld.	  50	  	  	  	  	  	  

	  

Þetta	   er	   auðvitað	  mjög	   athyglisverð	   samantekt	   hjá	   Ólafi	   Ragnari	   á	   þeim	   þáttum	  

sem	  hann	  telur	  hafa	  skipt	  skipta	  sköpum	  fyrir	  Íslendinga	  í	  útrásinni.	  Það	  má	  finna	  

þessa	  þætti	  hjá	  honum	  áður	  en	  það	  sem	  við	  köllum	  útrásin	  varð	  til	  en	  hann	  notar	  

þá	   hins	   vegar	   óspart	   til	   þess	   að	   réttlæta	   og	   útskýra	   þá	   velgengni	   sem	   hinir	  

svokölluðu	  útrásarvíkingar	  nutu	  á	  sínum	  tíma.	  Raunar	  er	  þetta	  merkilegt	  því	  að	   í	  

ræðum,	  sem	  eru	  að	  stofninum	  til	  sama	  ræðan,	  þ.e.	  við	  Harvard-‐háskóla	  árið	  2002	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
50	  Vef.	  Ólafur	  Ragnar	  Grímsson,	  Útrásin:	  Uppruni	  -‐	  Einkenni	  -‐	  Framtíðarsýn.	  

og	  við	  Háskólann	  í	  Belgrad	  árið	  2004,	  heldur	  Ólafur	  því	  fram	  að	  ekki	  væri	  hægt	  að	  

leita	  megineinkenna	  árangurs	  íslenskra	  útrásarvíkinga	  í	  þjóðareðli	  Íslendinga	  eða	  

eins	  og	  hann	  orðaði	  það:	   „I	  nonetheless	  doubt	   that	   this	   success	   can	  primarily	  be	  

attributed	   to	   the	   Icelandic	  national	   character“.51	  Það	   er	   því	   ljóst	   að	  honum	  hefur	  

snúist	  hugur	  því	  að	  í	  ræðunni	  sem	  hann	  hélt	  fyrir	  Sagnfræðingafélagið	  tekur	  hann	  

skýrt	  fram	  að	  þessir	  þættir	  sem	  hann	  telur	  upp	  séu	  mótaðir	  af	  menningu	  okkar	  og	  

samfélagi.	  	  

	   Ólafur	   heldur	   raunar	   áfram	   í	   síðastnefndu	   ræðunni	   og	   segir	   að	   hér	   sé	   að	  

renna	  upp	  gullöld	  á	  Íslandi	  á	  sviði	  viðskipta	  og	  lista.	  Síðasti	  punkturinn	  hans	  er	  að	  

mínu	  mati	   algjör	   lykilpunktur	   í	  málflutningi	  Ólafs	  Ragnars.	  Aftur	   og	   aftur	  má	   sjá	  

hann	   ræða	   um	   sköpunarkraft	   og	   hversu	  miklu	  máli	   hann	   skiptir	   í	   tengslum	   við	  

viðskipti	   en	   jafnframt	   tengsl	   sköpunar	   við	   fortíðina	   og	   hvernig	   sköpunarverk	  

Íslendinga	   á	   söguöldinni	   hafi	   haldið	   lífi	   í	   íslenskri	   þjóð.	   Í	   Los	   Angeles	   árið	   2000	  

sagði	  Ólafur	  Ragnar	  þetta:	  	  

	  

Creativity	   is	   the	   backbone	   of	   the	   Icelandic	   heritage,	   creativity	   which	  
centuries	   ago	   produced	   the	   Icelandic	   sagas	   and	   the	   Edda	   Poems,	   unique	  
literary	   achievements	   in	   medieval	   Europe;	   and	   creativity	   is	   clearly	   what	  
confers	   a	   competitive	   edge	   in	   the	   modern	   global	   economy	   and	   will	   do	   so	  
even	   more	   in	   the	   knowledge-‐based	   industries	   and	   services	   of	   the	   21st	  
century.52	  

	  

	  Ennfremur	  :	  	  

	  

But	   Icelandic	   creativity	  manifests	   itself	   not	   only	   in	   literature	   and	   the	   arts.	  
Thousands	   of	   companies	   all	   over	   the	   country	   demonstrate	   the	   fascinating	  
combination	   of	   entrepreneurship	   and	   creativity	   which	   is	   so	   uniquely	  
Icelandic.53	  

	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
51	  Vef.	  Ólafur	  Ragnar	  Grímsson,	  Old	  Traditions	  -‐	  New	  Beginnings:	  The	  Success	  of	  Small	  
States	  In	  the	  Global	  Economy.	  
52	  Vef.	  Ólafur	  Ragnar	  Grímsson,	  Speech	  	  by	  the	  President	  of	  Iceland	  	  Ólafur	  Ragnar	  
Grímsson	  	  at	  the	  Icelandic	  American	  Chamber	  of	  Commerce’s	  Lunch,	  bls.	  1.	  
53	  Vef.	  Ólafur	  Ragnar	  Grímsson,	  Speech	  	  by	  the	  President	  of	  Iceland	  	  Ólafur	  Ragnar	  
Grímsson	  	  at	  the	  Icelandic	  American	  Chamber	  of	  Commerce’s	  Lunch,	  bls.	  2.	  

Síðast	  en	  ekki	  síst:	  	  

	  

Certainly	   the	   Icelanders	   are	  highly	   influenced	  by	   the	   example	   of	   their	   own	  
early	  settlers	  who	  sought	  a	  new	  land	  where	  they	  could	  be	  their	  own	  masters	  
and	   then	   decided,	   of	   their	   own	   free	   will,	   to	   found	   the	   first	   democratic	  
commonwealth	   in	   the	   world,	   based	   on	   the	   rule	   of	   law,	   with	   the	   ancient	  
Parliament,	   the	   Althing,	   as	   the	   centre	   of	   its	   institutions.	   This	   spirit	   of	   our	  
founding	   fathers	   and	  mothers,	   the	   spirit	   of	   exploration	   and	   discovery,	   has	  
moulded	   the	   upbringing	   of	   the	   new	   generation,	   which	   is	   now	   creating	   in	  
Iceland	  one	  of	  the	  most	  interesting	  modern	  societies	  on	  earth,	  a	  society	  that	  
is	   using	   technology	   to	   achieve	   one	   of	   the	   highest	   living	   standards	   in	   the	  
world	  54	  

	  

Íslendingar	   hafa	   með	   dugnaði	   og	   eljusemi	   og	   síðast	   en	   ekki	   síst	   sköpunarkrafti	  

tekist	  að	  rífa	  þjóðina	  úr	  fátækt	  og	  til	  nýrra	  og	  betri	  tíma.	  Að	  miklu	  leyti	  má	  þakka	  

þetta	  hinum	  fornu	  sögum	  sem	  við	   Íslendingar	  ölumst	  upp	  með.	  En	  ekki	  nóg	  með	  

það	  að	  með	  fyrri	  tíma	  í	  huga	  hefur	  okkur	  tekist	  að	  skapa	  frábært	  þjóðfélag	  nýtum	  

við	  þá	  sköpunargáfu	  sem	  hefur	  fylgt	  þjóðinni	  frá	  forni	  tíð	  til	  þess	  að	  skapa	  okkur	  ný	  

tækifæri	  á	  mörkuðum	  víðsvegar	  um	  heiminn.	  	  

	   Það	  er	  ljóst	  að	  Ólafur	  leggur	  mikla	  áherslu	  á	  sköpunarkraftinn	  og	  hvergi	  af	  

jafn	   miklum	   krafti	   og	   í	   ræðu	   sinni	   hjá	   Sagnfræðingafélaginu.	  55	  Hann	   telur	   að	  

sköpunarkrafturinn	   og	   menningin	   frekar	   en	   kraftur	   í	   magni	   fjármagns	   eða	  

framleiðslugetu	   verði	   mikilvægasti	   þátturinn	   í	   samkeppnishæfni	   þjóða	   í	  

framtíðinni.	   Þetta	   byggir	   hann	   á	   því	   að	   „nægir	   peningar	   væru	   til	   í	   veröldinni,	   en	  

frumleg	  og	  skapandi	  hugsun	  af	  skornum	  skammti.“	  Hann	  segir	  frá	  því	  að	  erlendum	  

gestum	  hans	  þyki	  mjög	  mikið	  koma	  til	  sköpunarkraftsins	  sem	  birtist	  á	  hvaða	  stigi	  

þjóðfélagsins	   sem	   er,	   hvort	   sem	   það	   er	   í	   listageiranum,	   vísindageiranum	   eða	   í	  

viðskiptageiranum.	   Segja	   má	   að	   sköpunarkrafturinn	   sé	   í	   drykkjarvatninu	   því	   að	  

hann	  er	  allt	  umlykjandi:	  	  

[Á]	   Íslandi	   er	   skapandi	   gerjun	   á	   ólíkum	   sviðum	   –	   í	   viðskiptum,	   vísindum,	  
menningarlífi	  –	  og	  umsvif	  og	  nýsköpun	  á	  einu	  þeirra	  hafa	  áhrif	  á	  önnur;	  hin	  
gagnkvæmu	   áhrif	   mynda	   skapandi	   heild.	   Smæðin	   gerir	   það	   að	   verkum	   að	  
gerendur	   á	   öllum	   sviðum	   –	   athafnafólk,	   listamenn,	   vísindamenn	   og	  
rannsakendur	  –	  eru	   í	  nánara	  samneyti	  en	   tíðkast	  víða	  annarsstaðar,	  blanda	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
54	  Vef.	  Ólafur	  Ragnar	  Grímsson,	  Speech	  By	  the	  President	  of	  Iceland	  	  Ólafur	  Ragnar	  
Grímsson	  	  at	  the	  Icelandic	  American	  Chamber	  of	  Commerce’s	  Lunch,	  bls.	  2-‐3.	  
55	  Vef.	  Ólafur	  Ragnar	  Grímsson,	  Útrásin:	  Uppruni	  -‐	  Einkenni	  -‐	  Framtíðarsýn.	  

geði	  á	  ýmsan	  hátt	  og	  tengjast	  hringiðu	  daglegs	  lífs	  á	  gamla	  Fróni.56	  	  

	  

Við	  þetta	  bætir	  Ólafur	  Ragnar:	  	  

	  

Að	  þessu	   leyti	   er	   Ísland	  á	  vissan	  hátt	   samfélag	   renaissansins,	   endurreisnar,	  
þar	   sem	   blómaskeiðið	   byggist	   jöfnum	   höndum	   á	   viðskiptum,	   vísindum	   og	  
listum,	  samfélagi	  fólks	  sem	  skarar	  framúr	  á	  ólíkum	  sviðum.57	  

 

Þessa	  ræðu	  hélt	  hann	  snemma	  árs	  2006	  og	  má	  kannski	  segja	  að	  þessi	  ræða	  marki	  

hápunkt	   útrásarinnar.	   Hér	   var	   gullöld	   að	   ganga	   í	   garð	   sem	   á	   sér	   hliðstæðu	   við	  

endurreisnartímabilið	  í	  Evrópu.	  Á	  árinu	  2006	  hélt	  hann	  svo	  ræður	  í	  svipuðum	  dúr.	  

Að	   vísu	   þurfti	   hann	   í	   auknum	   mæli	   að	   skýra	   ákveðna	   erfiðleika	   í	   íslensku	  

efnahagslífi	   en	   það	   er	   athyglisvert	   að	   í	   tveimur	   ræðum	   sem	  hann	   hélt	   í	   Helsinki	  

árið	  2006	  annars	  vegar	  og	  London	  hins	  vegar	  með	  dags	  millibili	  og	  eru	  að	  mestu	  

leyti	   sama	   ræðanm	   gerir	   hann	   lítið	   úr	   þessum	   vandamálum	   og	   segir	   að	   helsti	  

vandinn	   sé	   að	   Íslendingar	   séu	   ekki	   nógu	   duglegir	   að	   skýra	   frá	   sínum	  málum	   og	  

grípur	  hann	  til	  þess	  að	  skýra	  það	  með	  tilvísun	  í	  víkingana:	  	  

[Y]ou	   have	   to	   remember	   that	   we	   Icelanders	   make	   up	   the	   nation	   that	  
discovered	  America	  1000	  years	  ago	  but	  did	  not	  tell	  anyone	  about	  it.	  We	  only	  
wrote	   the	   story	   down	   in	   books	   for	   ourselves,	   in	   texts	   we	   alone	   could	  
understand.	  Consequently,	  Christopher	  Columbus	  got	  all	   the	  glory	  when	  he	  
stumbled	  upon	  America	  500	  years	  later.58	  

	  

Í	  ræðu	  sem	  Ólafur	  Ragnar	  hélt	  á	  ráðstefnu	  í	  Andorra	  árið	  2008	  um	  smáríki	  vitnar	  

hann	  til	  ræðu	  sinnar	  í	  Helsinki	  þar	  sem	  hann	  minnist	  á	  þá	  erfiðleika	  sem	  íslenskt	  

efnahagslíf	   stóð	   frammi	   fyrir	   árið	   2006	   og	   segir	   að	   það	   sé	   lýsandi	   dæmi	   um	  

tímabundnar	  kreppur	  sem	  smáríki	  þurfi	  að	  glíma	  við.59	  Jafnframt	  segir	  hann	  að	  sá	  

mikli	  árangur	  sem	   íslensk	   fyrirtæki	  hafi	  náð	   frá	  árinu	  2006	  sýni	  að	   lítil	   lönd	  geti	  

náð	  undraverðum	  árangri	   að	   réttum	   skilyrðum	  uppfylltum.	  Einnig	   segir	   hann	   að	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
56	  Vef.	  Ólafur	  Ragnar	  Grímsson,	  Útrásin:	  Uppruni	  -‐	  Einkenni	  -‐	  Framtíðarsýn,	  bls.	  8.	  
57	  Sama	  heimild,	  sama	  blaðsíða.	  
58	  Vef.	  Ólafur	  Ragnar	  Grímsson,	  Icelandic	  Ventures:	  Can	  the	  Success	  Continue,	  bls	  7.	  
59	  Vef.	  Ólafur	  Ragnar	  Grímsson,	  21st	  Century:	  The	  Renaissance	  of	  Small	  States	  In	  Global	  
Business,	  Innovation	  and	  Partnerships.	  

fjölmiðlar	   sem	   hafi	   gagnrýnt	   efnahagslíf	   Íslands	   séu	   svo	   fastir	   í	   hefðbundinni	  

hugsun	  sem	  eigi	  rætur	  að	  rekja	  aftur	  til	  19.	  aldar	  að	  þeir	  átti	  sig	  ekki	  á	  því	  að	  21.	  

öldin	  hafi	  fært	  nýjum	  gerendum	  ný	  tækifæri	  og	  þar	  sé	  Ísland	  framarlega	  á	  blaði.	  Í	  

fyrri	   ræðum	   sínum	   ræddi	   Ólafur	   Ragnar	   oftar	   en	   ekki	   um	   árangur	   íslenskra	  

fyrirtækja	  og	  hér	  má	  finna	  sömu	  rulluna	  en	  nú	  fylgir	  þessi	  setning:	  

I	   mention	   these	   companies	   here	   today	   not	   to	   boast	   of	   the	   success	   of	   my	  
country,	  but	  only	  to	  illustrate	  how	  one	  of	  the	  smallest	  nations	  in	  Europe	  has	  
in	  recent	  years	  utilized	  the	  opportunities	  offered	  by	  the	  new	  global	  economy	  
to	  achieve	  remarkable	  success.	  60	  

	  

Ekki	  má	   finna	   nein	  merki	   um	   skýringar	   á	   eðli	   og	   tilurð	   útrásararvíkinganna	   eða	  

einhverskonar	   vangaveltur	   um	   eðli	   íslenskrar	   þjóðar	   í	   ræðum	   Ólafs	   Ragnars	  

sumarið	   2008	   né	   eftir	   hrunið	   í	   október	   sama	   ár.	   Með	   vaxandi	   efasemdum	   og	  

erfiðleikum	   í	   íslenska	   efnahagskerfinu	   varð	   eftirspurnin	   eftir	   slíkum	   skýringum	  

lítil	   sem	   engin.	   	   Sú	   söguskoðun	   sem	  Ólafur	   Ragnar	   bjó	   til	   um	   eðli	   Íslendinga	   og	  

hvernig	   það	   brytist	   út	   í	   viðskiptum	   erlendis	   féll	   um	   sjálfa	   sig	   þegar	   íslenski	  

efnahagurinn	  hrundi.	  	  

	  

	   	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
60	  Vef.	  Ólafur	  Ragnar	  Grímsson,	  „1st	  Century:	  The	  Renaissance	  of	  Small	  States	  In	  Global	  
Business,	  Innovation	  and	  Partnerships,	  bls	  4.	  

Ólafur	  Ragnar	  Grímsson	  og	  Jón	  J.	  Aðlils	  	  
	  

Finna	   má	   margt	   í	   því	   sem	   Ólafur	   Ragnar	   Grímsson	   ræddi	   um	   í	   ræðum	   sínum	   í	  

þeirri	   söguskoðun	   sem	   Jón	   J.	  Aðils	   setti	   fram	  á	   fyrstu	  árum	  20.	   aldar.	   Jón	   fjallaði	  

sérstaklega	   um	   þá	   tvo	   þætti	   sem	   hinir	   fornu	   víkingar	   lögðu	   fram	   til	   menningar	  

heimsins,	  þ.e.	  bókmenntir	  Íslendinga	  og	  íslenskt	  stjórnarfar.	  Þessir	  þættir	  gegndu,	  

að	   mati	   Jóns,	   lykilhlutverki	   í	   íslenskri	   menningu	   alla	   tíð	   síðan	   og	   að	   vissu	   leyti	  

héldu	  þeir	  lífi	  í	  íslensku	  þjóðinni.	  Þessir	  tveir	  þættir	  voru	  það	  sem	  hann	  taldi	  hafa	  

skapað	   þjóðernistilfinninguna	   sem	   að	   mati	   Jóns	   hélt	   hlífiskildi	   yfir	   íslensku	  

þjóðinni	  þegar	  mestu	  óhöppin	  dundu	  yfir.61	  Þessa	  skoðun	  má	  einnig	  finna	  hjá	  Ólafi	  

Ragnari.	  Í	  ræðu	  sem	  hann	  hélt	  á	  Ítalíu	  árið	  1998	  kemur	  slík	  skoðun	  fram:	  

	  

Það	  eru	  tungumál	  okkar	  að	  fornu	  og	  nýju,	  bókmenntir	  frá	  gömlum	  gullöldum	  
til	   nútíma,	   listsköpun	   á	   grundvelli	   hefða	   og	   trúar	   umbreytt	   í	   hringiðu	  
alþjóðlegra	  áhrifa	  okkar	   tíð	   sem	  hefur	  gert	   Ítölum	  og	   Íslendingum	  kleift	   að	  
halda	   velli	   þótt	   álfa	   okkar	   og	   heimurinn	   allur	   hafi	   gengið	   í	   gegnum	  
þrautaskeið	  og	  byltingartíma.62	  

	  

Jóni	  J.	  Aðils	  varð	  einnig	  tíðrætt	  um	  eðli	  hinnar	  íslensku	  þjóðar	  sem	  skapaðist	  með	  

samruna	  Norðmanna	  og	  Kelta	  á	  Íslandi.	  	  Hingað	  til	  lands	  áttu	  að	  hafa	  komið	  göfugir	  

Norðmenn	   sem	   þoldu	   ekki	   tilraunir	   til	   miðstýringar.	   Norðmenn	   blönduðust	   við	  

Kelta	  að	  einhverju	  leyti	  og	  hér	  á	  landi	  hélt	  sú	  blöndun	  áfram	  og	  úr	  varð	  hin	  íslenska	  

þjóð.	   Báðir	   kynstofnar	   lögðu	   allt	   sitt	   besta	   til	   blöndunarinnar;	   Keltar	   menningu	  

sína,	   tilfininganæmi	   og	   bókmenntir	   og	   Norðmenn,	   kjark	   sinn,	   þor	   og	  

skipulagshæfni.	  Á	  grunni	  keltneskrar	  tilfinninganæmni	  varð	  til	  hæfileikinn	  til	  þess	  

að	   skapa	   ódauðlegar	   bókmenntir	   en	   þeir	   eðliseiginleikar	   sem	   komu	   frá	  

Norðmönnum	  nýttust	  í	  að	  skipuleggja	  hið	  íslenska	  stjórnarfar	  sem	  hvorki	  meira	  né	  

minna	  en	  „svarar	  nákvæmlega	  til	  þessara	  eðliseiginleika“.63	  

	   Eins	  og	  rakið	  var	  að	  framan	  varð	  Ólafi	  Ragnari	  tíðrætt	  um	  eðliseiginleika	  sem	  

áttu	   rætur	   sína	   að	   rekja	   til	   eldri	   tíma	   á	   Íslandi.	   Mikilvægast	   af	   öllu	   var	  

sköpunarkrafturinn	   sem	   gerði	   Íslendingum	   kleift	   að	   skapa	   fornbókmenntirnar	   í	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
61	  Jón	  Jónsson,	  Íslenzkt	  þjóðerni	  -‐	  Alþýðufyrirlestrar,	  bls.	  245.	  
62	  Vef.	  	  Ólafur	  Ragnar	  Grímsson,	  Ræða	  forseta	  Íslands	  Ólafs	  Ragnars	  Grímssonar	  í	  
hátíðarkvöldverði	  Ítalíuforseta.	  
63	  Jón	  Jónsson,	  Íslenzkt	  þjóðerni	  -‐	  Alþýðufyrirlestrar,	  bls.	  239.	  

fortíðinni	  og	  ný	  tækifæri	  í	  viðskiptum	  í	  nútíðinni	  ásamt	  auðvitað	  hinu	  gróskufulla	  

listalífi	  sem	  hér	  var	  við	  lýði.	  Frumkvöðlahyggja	  og	  virðing	  fyrir	  þeim	  sem	  þora	  að	  

kanna	   nýjar	   og	   ótroðnar	   slóðir	   á	   einnig	   rætur	   sínar	   að	   rekja	   til	   landafundaeðlis	  

Íslendinga.	  	  

	   Í	  raun	  er	  hægt	  að	  draga	  fram	  ýmis	  líkindi	  með	  því	  hvernig	  Ólafur	  Ragnar	  og	  

Jón	   J.	   Aðils	   skrifa	   um	   þau	   tímabil	   sem	   þeir	   fjalla	   um.	   Jón	   býr	   auðvitað	   til	   þá	  

söguskoðun	  sem	  hér	  hefur	  verið	  tíunduð.	  Víkingarnir	  bjuggu	  yfir	  ákveðnu	  eðli	  sem	  

gerði	  þeim	  kleift	  að	  að	  skapa	  upp	  á	  eigin	  spýtur	  einskonar	   lýðræðiskerfi	  þar	  sem	  

þeir	   stjórnuðu	   sér	   sjálfir.	   Þeir	   voru	   frumkvöðlar	   á	   sviði	   bókmennta	   og	   ferðuðust	  	  

um	   lönd	   og	   sýndu	   sköpunargáfu	   sína	   og	   var	   víðast	   hvar	   vel	   tekið.	   Svipaða	  

söguskoðun	  má	  finna	  hjá	  Ólafi	  Ragnari	  varðandi	  hin	  svokölluðu	  athafnaskáld	  eins	  

og	  hann	  nefndi	  þá	  stundum	  en	  almenningur	  ræddi	  um	  sem	  útrársarvíkinga.	  Þetta	  

voru	   menn	   sem	   höfðu	   ákveðið	   þjóðareðli	   eins	   og	   sköpunarkraft	   og	   líkt	   og	  

víkingarnir	   forðum	   daga	   lögðu	   þeir	   heiminn	   að	   fótum	   sér.	   Með	   krafti	   þessara	  

eiginleika	  sem	  voru	  þeim	  eðlislægir	  héldu	  þeir	  til	  útlanda	  þar	  sem	  þeir	  unnu	  hvern	  

sigurinn	  á	  fætur	  öðrum	  og	  eins	  og	  Ólafur	  Ragnar	  hélt	  fram	  á	  einum	  stað	  og	  hefur	  

komið	   fram	   hér	   bjuggu	   þeir	   til	   nýja	   viðskiptahætti	   sem	   ögruðu	   þeim	  

viðskiptaháttum	  sem	  fyrir	  voru.	  	  Báðir	  tala	  þeir	  um	  gullöld	  Íslands,	  en	  að	  mati	  Jóns	  

stóð	   gullöldin	   yfir	   frá	   930	   til	   1030	   og	   Ólafur	   Ragnar	   notar	   hugtakið	   endurreisn	  

(Renaissance)	  yfir	  Ísland	  árið	  2006.	  	  

	   	  Að	  því	   leyti	  má	  segja	  að	  Ólafur	  Ragnar	  hafi	  búið	  til	  söguskoðun	  og	  ef	  til	  vill	  

gefið	  þeim	  sem	  stunduðu	  viðskipti	  á	  Íslandi	  og	  erlendis	  meiri	  vigt	  en	  þeir	  hefðu	  ella	  

haft,	  hann	  talað	  auðvitað	  mikið	  erlendis.	  Í	  viðauka	  Rannsóknarskýrslu	  Alþingis	  um	  

siðferði	  og	  starfshætti	  í	  tengslum	  við	  fall	  bankanna	  árið	  2008	  kemur	  fram	  að	  Ólafur	  

Ragnar	  hafi	  stutt	  dyggilega	  við	  bakið	  á	  þeim	  sem	  voru	  í	  hinni	  svokölluðu	  útrás	  með	  

því	  að	  liðka	  fyrir	  viðskiptatengslum	  og	  tala	  máli	  þeirra	  þegar	  þess	  þurfti.	  Höfundar	  

viðaukans	  fella	  harkalega	  dóma	  yfir	  Ólafi	  og	  segja	  hann	  „bera	  siðferðilega	  ábyrgð	  á	  

því	  leikriti	  sem	  leikið	  var	  í	  kringum	  foringja	  útrásarinnar	  og	  foringja	  þeirra“.64	  Eru	  

dregnir	   þrír	   lærdómar	   af	   framgöngu	   forsetans.	   Í	   fyrsta	   lagi	   telja	   nefndarmenn	  

brýnt	  að	  skýra	  hlutverk	  forsetans	  betur	  í	  stjórnarskránni,	  í	  öðru	  lagi	  þurfi	  að	  setja	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
64	  Vilhjálmur	  Árnason,	  Salvör	  Nordal	  og	  Krstín	  Ástgeirsdóttir,	  Aðdragandi	  og	  orsakir,	  bls.	  
170-‐178.	  

reglur	  um	  hlutverk	  og	  verkefni	  forseta	  Íslands	  og	  samskipta	  hans	  við	  önnur	  ríki	  og	  

í	   þriðja	   lagi	  ætti	   embættið	   að	   setja	   sér	   siðareglur	  þar	   sem	  skilgreint	   væri	   eðlileg	  

aðkoma	   forseta	  að	  viðskiptalífinu.	   Í	   raun	  hefur	   farið	   fram	  merkilega	   lítil	  umræða	  

um	  þessi	  atriði.	  Í	  rannsóknarskýrslunni	  er	  lítillega	  fjallað	  um	  embætti	  forsetans	  og	  

forsetinn	  sjálfur	  minnist,	  nánast	   í	   framhjáhlaupi,	  á	  það	  í	  nýársávarpi	  sínu	  þann	  1.	  

janúar	  2009	  að	  mikilvægt	   sé	   að	  horfa	   inn	   á	   við	  og	   athuga	  hvað	  betur	  hefði	  mátt	  

fara:	  	  

	  

Slík	   sjálfsrýni	   gerir	   vonandi	   mig	   og	   aðra	   betur	   búna	   til	   að	   axla	   ábyrgð	   í	  
framtíðinni,	  þjóna	  fólkinu	  í	  landinu	  í	  anda	  þess	  trúnaðar	  sem	  okkur	  er	  falinn.	  
Þó	  er	  rétt	  að	  árétta	  að	  skylda	   forsetans	  hefur	   í	  vaxandi	  mæli	  verið	  að	  veita	  
íslenskum	  hagsmunum,	  vísindum	  og	  listum	  brautargengi	  í	  veröldinni,	  leggja	  
lið	   á	   mörgum	   sviðum.	   Það	   var	   þáttur	   í	   kjöri	   mínu,	   umboðinu	   sem	   þjóðin	  
veitti	  mér	  í	  sérhverjum	  kosningum.65	  

	  

Í	   raun	   gekk	   Ólafur	   Ragnar	  mun	   lengra	   en	   það	   að	   veita	   „íslenskum	   hagsmunum,	  

vísindum	   og	   listum“	   brautargengi	   Hann	   bjó	   til	   ákveðna	   söguskoðun	   sem	   skýrði	  

hinn	  undraverða	  árangur	  sem	  þessi	  fyrirtæki	  náðu,	  árangur	  sem	  	  seinna	  kom	  í	  ljós	  

að	  mörgu	  leyti	  var	  byggður	  á	  ákaflega	  veikum	  grunni.	  	  

	  

	   	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
65	  	  Vef.	  Ólafur	  Ragnar	  Grímssonn,	  Nýársávarp	  2009,	  bls	  2.	  

Niðurstöður	  
	  

Segja	  má	  að	  Ólafur	  Ragnar	  hafi	   gripið	  hugmyndir	   Jóns	   J.	  Aðils	   á	   lofti	   og	  bætt	   við	  

þær.	  Í	   flestum	  ræðum	  Ólafs	  Ragnars	  sem	  hér	  hafa	  verið	  nýttar	  til	  umfjöllunar	  um	  

söguskoðun	  hans	  kemur	   fram	  að	  við	   Íslendingar	  hafi	   brotist	   úr	   fátækt	   fyrri	   tíma	  

með	   dugnaði,	   eljusemi,	   sköpunargáfu	   og	   frumkvöðlaeðli	   okkar.	   Allt	   séu	   þetta	  

ákveðnir	   eðlisþættir	   sem	   blundi	   í	   okkur	   Íslendingum	   og	   eru	   þeir	   arfur	   frá	  

víkingunum	  sem	  námu	  hér	  land,	  bjuggu	  sér	  til	  þjóðfélag	  og	  urðu	  hin	  íslenska	  þjóð.	  

Ólafur	   Ragnar	   grípur	   til	   eðlisskýringa	   á	   velgengni	   Íslendinga	   í	   fjárfestingum	   og	  

listum	  líkt	  og	  Jón	  J.	  Aðils	  gerði	  þegar	  hann	  skýrði	  velgengni	  og	  hnignun	  Íslands.	  Jón	  

J.	   Aðils	   taldi	   að	   landnámsmennirnir	   hefðu	   sjálfir	   skapað	   sér	   kerfi	   sem	   svaraði	   til	  

þeirra	  eðlis	  og	  gerði	  þeim	  kleift	  að	  ná	  þeim	  árangri	  sem	  þeir	  náðu.	  Þótt	  það	  sé	  erfitt	  

að	  halda	  því	  fram	  að	  Íslendingar	  hafi	  skapað	  það	  kerfi	  sem	  gerði	  athafnaskáldunum	  

kleift	  að	  sigra	  heiminn	  má	  samt	  sem	  áður	  halda	  því	  fram	  að	  þeir	  hafi	  starfað	  í	  kerfi	  

sem	   gerði	   það	   mögulegt.	   Það	   má	   sjá	   ýmis	   líkindi	   með	   landnámsmönnunum	   og	  

þeim	   sem	   byggðu	   Ísland	   í	   kjölfarið	   og	   útrásarvíkingunum	   svokölluðu.	   	   Þeir	  

sköpuðu	  nýjungar	  á	   sínu	   sviði	  og	   ferðuðust	  vítt	   og	  breitt	  um	  heiminn	   til	   þess	   að	  

nýta	  sér	  þessar	  nýjungar.	  Báðir	  leggja	  þeir	  áherslu	  á	  mikilvægi	  sköpunarkraftsins.	  	  

Íslendingar	   til	   forna	  sköpuðu	  ódauðleg	  og	  glæný	  bókmenntaform	  en	  hin	   íslensku	  

athafnaskáld	   sem	   sköpuðu	   í	   nútímanum	   á	   sviði	   viðskipta	   bjuggu	   til	   ný	   viðmið	   í	  

viðskiptalífinu.	  	  

	   	  Auðvitað	  má	  greina	   talsverð	   tengsl	  við	  þessa	   tíma	  með	  því	  að	   líta	   til	  þess	  

hvað	  þeir	   fjárfestar	   sem	  mest	   voru	   í	   umræðunni	   voru	  nefndir.	   Þeir	   voru	  kallaðir	  

útrásarvíkingar	  og	  Ólafur	  Ragnar	   talaði	  um	  þá	  sem	  athafnaskáld.	  Þetta	  er	  augljós	  	  

tenging	   við	   forna	   tíma.	   	   Báðir	   telja	   þeir	   hvorn	   tíma	   fyrir	   sig	   hafa	   verið	   gullöld	  

Íslendinga,	   Ólafur	   Ragnar	   tala	   um	   endurreisnarsamfélag	   á	   Íslandi	   árið	   2006	   og	  

vitnar	   þar	   auðvitað	   í	   endurreisninartímann,	   eitt	   mesta	   blómaskeið	  

mannkynssögunnar.	  Bæði	  Jón	  og	  Ólafur	  tala	  um	  samfélag	  manna	  á	  Íslandi	  til	  forna	  

sem	   samfélag	   sem	   jafnaðist	   aðeins	   á	   við	   samfélag	   Forn-‐Grikkja,	   sem	   er	   yfirleitt	  

talið	  vera	  vagga	  vestrænnar	  menningar.	  	  

	   Kenning	   Ólafs	   er	   í	   stuttu	   máli	   þessi:	   Íslendingar	   brutu	   sér	   leið	   útúr	  

fátæktinni	   með	   dugnaði,	   eljusemi	   og	   sköpunarkrafti.	   Allt	   eru	   þetta	   þættir	   sem	  

Íslendingar	   hafi	   fengið	   í	   vöggugjöf	   frá	   kynslóðum	   fyrri	   tíma,	   ekki	   síst	   þeim	  

kynslóðum	  sem	  hér	  námu	  fyrst	  land.	  Þessir	  eðlisþættir	  hafa	  svo	  nýst	  Íslendingum	  

til	  þess	  að	  skapa	  stór	  fyrirtæki	  á	  alheimsvísu.	  Íslendingar	  væru	  betur	  fallnir	  til	  þess	  

að	  reka	  fyrirtæki	  en	  aðrir	  vegna	  þess	  að	  þeir	  eðlisþættir	  sem	  blundi	   í	  okkur	  veiti	  

okkur	  samkeppnisforskot.	  Nú	  þegar	  æ	  fleiri	  markaðir	  opnist	  og	  heimurinn	  minnki	  

hafi	  hin	  svokölluðu	  smáríki	  auknu	  hlutverki	  að	  gegna	  því,	   líkt	  og	  Íslendingar	  hafa	  

sýnt	   fram	   á	   með	   árangri	   sínum	   þrátt	   fyrir	   smæð,	   að	   hinar	   hefðbundnu	  

hagfræðikenningar	  um	  rekstur	  fyrirtækja	  séu	  að	  verða	  úreltar.	  Sköpunarkrafturinn	  

sem	   sé	   arfleifð	   hinna	   miklu	   skálda	   sögualdarinnar	   er	   lykilþáttur.	   Hann	   gerir	  

Íslendingum	   kleift	   að	   skapa	   sér	   ný	   tækifæri	   á	   meðan	   aðrir	   sem	   ekki	   búi	   yfir	  

sköpunarkrafti	   sitji	   eftir	   vegna	   ósveigjanleika	   og	   rótum	   þeirra	   í	   gömlum	  

viðskiptaháttum.	  	  	  

	   Tíminn	   hefur	   leitt	   í	   ljós	   að	   þessi	   kenning	   stenst	   engan	   veginn.	   Hin	  miklu	  

athafnaskáld	   voru	   ekki	   þeir	   snillingar	   sem	   þeir	   litu	   út	   fyrir	   að	   vera	   og	  

spilaborgirnar	   sem	   þeir	   höfðu	   reist	   féllu.	   Í	   kjölfarið	   hefur	   Ólafur	   Ragnar	   ekki	  

minnst	  mikið	  á	  þessa	  kenningu	  sína	  sem	  hefur	  án	  efa	  veitt	  íslenskum	  fjárfestum	  á	  

þessum	   tíma	  aukna	  vigt.	  Kenningu	  þessa	  má	  segja	  að	  Ólafur	  hafi	   gripið	  á	   lofti	  úr	  

skrifum	   Jóns	   J.	   Aðils	   en	   söguskýringar	   þessara	  manna	   um	   eðli	   Íslendinga	   kallast	  

óneitanlega	  á.	  

